
 

 

Podcast: Voices from the Field 35 – ᑭᓇᐅᕕᑦ? ᑭᓇᐅᕕᑦ? ᐃᓄᐃᑦ 

ᓇᓗᓇᐃᒃᑯᑕᑖᖅᑎᑕᐅᓯᒪᓂᖏᑦ ᐊᒻᒪᓗ ᐸᓂᐅᔫᑉ ᕿᓂᕐᓂᖓ ᐊᓈᓇᑦᓯᐊᒥᓂᒃ – 

ᐅᖃᖃᑎᖃᕐᓂᖅ ᓄᐊᒪ ᑕᓂᖕᒥᒃ 

ᐃᓗᓕᖏᑦ 

ᑐᙵᓱᒋᑦᓯ Voices from the Fieldᒧᑦ, ᖃᕆᑕᐅᔭᒃᑯᑦ ᓂᐱᓕᐅᖅᑕᐅᓯᒪᔪᑦ ᓴᖅᑭᑕᐅᓯᒪᔪᑦ ᑲᓇᑕᒥ 

ᐱᓕᕆᖃᑎᒌᒃᑐᓄᑦ ᑐᑦᑕᕐᕕᖓᑕ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ (NCCIH), 

ᑐᕌᒐᖃᖅᑐᑦ ᓄᑖᓂᒃ ᖃᐅᔨᓴᕈᑎᖃᕐᓂᕐᒥ ᐊᒻᒪᓗ ᓄᓇᓕᓐᓂ ᑐᙵᕕᓕᖕᓂᒃ ᐱᒋᐊᖅᑎᑕᐅᓯᒪᔪᓂᒃ 

ᓴᖅᑭᔮᖅᑎᑦᓯᒋᐊᕐᓂᕐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᖃᓄᐃᙱᑦᑎᐊᕐᓂᕐᒥᓪᓗ ᐊᓪᓚᐃᑦ, ᐃᓄᐃᑦ ᐊᒻᒪ 

ᐊᓪᓚᖓᔪᑦ ᑲᓇᑕᒥ.1 

ᑕᕝᕙᓂ ᓂᐱᓕᐅᖅᑕᐅᓯᒪᒍᑎᖓᓂ, ᖃᐃᖁᔭᐅᓯᒪᓪᓗᓂ ᐅᖃᖅᑎ ᐊᓗᑭ ᑰᑦᑎᖅ ᐅᖃᖃᑎᖃᖅᑐᖅ ᓘᒃᑖᒥᒃ ᓄᐊᒪ 

ᑕᓂᖕᒥᒃ ᐱᔾᔪᑎᒋᓪᓗᒍ ᐅᖃᓕᒫᒐᓕᐊᕆᓯᒪᔭᖓ “ᑭᓇᐅᕕᑦ”? ᑭᓇᐅᕕᑦ? ᐃᓄᐃᑦ 

ᓇᓗᓇᐃᒃᑯᑕᑖᖅᑎᑕᐅᓯᒪᓂᖏᑦ ᐊᒻᒪᓗ ᐸᓂᐅᔫᑉ ᕿᓂᕐᓂᖓ ᐊᓈᓇᑦᓯᐊᒥᓂᒃ,” ᓱᖅᑯᐃᖅᓯᒍᑎᒋᒐᓱᐊᖅᑐᒍ 

ᖃᐅᔨᒪᔭᐅᓗᐊᙱᑦᑑᓪᓗᓂ ᓇᓗᓇᐃᒃᑯᑕᑖᖅᑎᑕᐅᖃᑦᑕᓚᐅᕐᓂᖏᓐᓂᑦ ᓈᓴᐅᑎᓂᒃ ᓂᕕᖓᑖᓂᒃ ᐃᓄᓐᓄᑦ 

ᑲᓇᑕᒥ 1941-1978 ᐊᑯᓐᓂᖓᓂ.[1] 

ᓘᑦᑖᖅ ᑕᓂᖕ ᐃᓕᓯᒍᑎᖃᖅᑐᖅ ᐃᓄᐃᑦ ᓇᓗᓇᐃᒃᑯᑕᑖᖅᑎᑕᐅᖃᑦᑕᓚᐅᕐᓂᖏᓐᓂᑦ ᐃᓕᓪᓗᒍ 

ᓯᓚᑎᒥᓐᓃᖔᖅᑐᓄᑦ ᐊᐅᓚᑕᐅᓯᒪᓂᖏᓐᓄᑦ. ᓇᓗᓇᐃᔭᐃᓯᒪᔪᖅ ᐊᑦᑐᐃᓂᕆᔭᖏᓐᓂᒃ ᑕᒪᑐ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᓄᐃᙱᑦᓯᐊᕆᐊᕐᓂᖏᓐᓄᓪᓗ ᐃᓄᐃᑦ, ᐱᖃᓯᐅᑎᓪᓗᒋᑦ ᔭᒐᐃᑎᑕᐅᓂᖅ 

ᐅᕝᕙᓘᓐᓃᑦ “ᓄᖅᑲᖓᑎᑕᐅᓂᖅ” ᓄᓇᖃᖅᑳᖅᓯᒪᔪᑦ ᑭᓇᐅᓂᖏᓐᓂᒃ, ᑲᙳᓇᕐᓂᖅ ᐊᒻᒪᓗ ᐃᓅᖃᑎᒌᑦᑐᓂ 

ᐊᐅᓚᑦᓯᓂᖅ (ᐃᓚᓕᐅᑎᓯᒪᒐᔪᑦᑐᓂ ᐃᓕᓐᓂᐊᕆᐊᖅᑎᑕᐅᓯᑦ ᐊᑐᖅᓯᒪᔭᖏᓐᓂᑦ), ᐱᖃᓯᐅᓪᓗᒍ ᐃᓅᓯᖃᕐᓂᖅ 

ᑲᑉᐱᐊᓱᐃᓐᓇᖅᑐᓂ ᐊᑐᐃᓐᓇᖃᕈᓐᓃᕐᓂᐊᕐᓂᕐᒥᒃ ᓂᕿᓂᒃ, ᐋᓐᓂᐊᖅᑐᓕᕆᐅᑎᓂᒃ ᐊᒻᒪᓗ ᐃᓕᓐᓂᐊᕐᓂᕐᒥᒃ. 

ᓘᑦᑖᖅ ᑕᓂᖕ ᖃᐅᔨᓴᕐᓂᕆᔭᖓ ᐃᒻᒥᓂᒃ ᖃᐅᔨᓇᓱᐊᕐᓂᐅᖕᒥᔪᖅ, ᓇᓗᓇᐃᖅᓯᓪᓗᓂ ᖃᓄᖅ 

ᓇᓗᓇᐃᒃᑯᑕᑖᖅᑎᑕᐅᓯᒪᓂᖅ ᑭᖑᕚᓕᕇᑦᑐᓂ ᐊᑦᑐᐃᓂᖃᖅᓯᒪᒻᒪᖔᑦ ᐃᒻᒥᓄᑦ, ᕿᑐᕐᖓᒥᓄᑦ, ᐊᒻᒪᓗ 

ᐱᓕᕆᖃᑎᖃᕐᓂᕆᔭᖓᓄᑦ ᓄᓇᓕᒻᒥᓂ. ᑲᓇᑕᐅᑉ ᒐᕙᒪᒃᑯᖏᓐᓂᑦ ᒪᒥᐊᖁᔨᓪᓗᓂ 

ᓇᓗᓇᐃᒃᑯᑕᑖᖅᑎᑕᐅᓯᒪᓂᕐᒧᑦ ᐊᒻᒪᓗ ᐃᓕᑕᖅᓯᖁᓪᓗᒋᑦ ᐋᓐᓂᐊᕈᑕᐅᓯᒪᓂᖓᓂᒃ, ᖁᔭᓕᒍᑎᓕᒃ 

 

1 ᑕᓂᖕ, ᓄᐊᒪ. ᑕᑯᒋᐊᕈᑎᖃᕐᓂᖅ ᓇᓗᓇᐃᒃᑯᑕᖃᙱᑦᑐᒥ ᐃᓄᒻᒥ ᑲᓇᑕᒥ ᐃᓄᐃᑦ ᓇᓗᓇᐃᒃᑯᑕᑖᖅᑎᑕᐅᓯᒪᒍᑎᖏᓐᓂ Études 

Inuit Studies, Vol. 36, No. 2, (2012), pp. 209-226. 

ᓇᓪᓕᒍᓱᓐᓂᕐᒥᒃ ᐊᒻᒪᓗ ᖃᐅᔨᒪᓂᕐᒥᒃ ᐱᓚᐅᖅᑕᒥᓂᒃ ᑎᑎᕋᖅᐸᓪᓕᐊᑎᓪᓗᒍ ᐅᖃᓕᒫᒐᕐᒥᒃ 

ᓴᙱᓂᖅᓴᐅᓕᓚᐅᕐᒪᑦ ᐃᓄᒃ ᐊᕐᓇᐅᓪᓗᓂ.   

ᑖᓐᓇ ᖃᕆᑕᐅᔭᒃᑯᑦ ᓂᐱᓕᐅᖅᓯᒪᔪᑦ ᐃᓚᒋᔭᐅᔪᖅ ᑲᓇᑕᒥ ᐱᓕᕆᖃᑎᒌᒃᑐᓄᑦ ᑐᑦᑕᕐᕕᖓᑕ 

ᓄᓇᖃᖅᑳᖅᓯᒪᔪᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ (NCCIH) ᖃᐅᔨᓴᐃᓂᕐᒧᑦ ᐱᓕᕆᐊᖓᓄᑦ. 

 

ᑭᓇᐅᓂᖓᓂᒃ ᓇᓗᓇᐃᔭᐃᒍᑦ  

ᓘᑦᑖᖅ 

ᓘᑦᑖᖅ ᓄᐊᒪ ᑕᓂᖕ ᐹᑦᓖ ᐃᓅᓪᓗᓂ ᑎᑎᕋᖅᑎ, ᐃᓕᓴᐃᔨᒻᒪᕆᒃ, ᐊᒻᒪᓗ 

ᐊᓈᓇᑦᓯᐊᖑᓪᓗᓂ. ᓴᖅᑭᑎᑦᓯᓯᒪᓕᖅᑐᖅ ᑕᓪᓕᒪᓂᑦ ᐅᖃᓕᒫᒐᕐᓂᑦ ᐊᒻᒪᓗ 

ᐊᒥᓱᓂᑦ ᑎᑎᕋᖅᓯᒪᓂᕐᒧᑦ ᐃᓕᑕᕆᔭᐅᔾᔪᑎᑖᖅᓯᒪᔪᖅ.  ᐅᖃᓕᒫᒐᓕᐊᕆᓯᒪᔭᖏᑦ  

ᐊᓯᖏᓐᓄᑦ ᐅᖃᐅᓯᕐᓄᑦ ᖃᑦᓯᒐᓚᓐᓄᑦ ᑭᐳᑦᑎᖅᑕᐅᓯᒪᔪᑦ. ᐃᓕᓴᐃᕙᑦᑐᖅ 

ᓄᓇᖃᖅᑳᖅᓯᒪᔪᐃᑦ ᐃᓗᓯᓕᕆᔾᔪᑎᖏᓐᓂᑦ ᓄᓇᖃᖅᑳᖅᓯᒪᔪᑦ ᓯᓚᑦᑐᓴᕐᕕᕐᔪᐊᖓᓂ 

ᑲᓇᑕᒥ ᓄᓇᖃᖅᑐᓂᓗ ᕆᔭᐃᓇ, ᓴᔅᑳᑦᓱᕌᓐᒥ.  

 

 

ᐊᓗᑭ ᑰᑦᑎᖅ 

ᐊᖏᖅᑎᑕᐅᓚᐅᖅᓯᒪᔪᖅ 8ᒋᓕᖅᑕᖓᓂ ᐊᖏᔪᖅᑳᖑᓂᐊᓕᖅᑐᓂ ᓄᓇᕗᑦ 

ᑐᙵᕕᒃ ᑎᒥᖓᓄᑦ ᑎᓯᐱᕆ 13, 2016ᒥ. ᓂᕈᐊᕋᑦᓴᐅᑎᓪᓗᒍ, ᐊᓗᑭ 

ᓵᙵᕕᖃᓚᐅᖅᑐᖅ ᒪᑭᑎᑦᓯᒋᐊᕐᓂᕐᒥᒃ, ᐃᓄᐃᑦ ᐅᖃᐅᓯᖓᓂᑦ ᐃᓕᖅᑯᓯᖓᓂᓪᓗ, 

ᒪᒥᓴᖃᑎᒌᓐᓂᕐᒥᒃ ᐊᒻᒪᓗ ᐃᓄᐃᑦ ᑭᓇᐅᓂᖏᓐᓂᑦ. ᐃᒡᓗᓕᒻᒥᐅᑦᓴᔭᐅᓪᓗᓂ, ᐊᓗᑭ 

ᓄᓇᖃᖅᑐᖅ ᐃᖃᓗᓐᓂ ᐃᓚᒌᓪᓗ.   

ᐱᕈᖅᓯᒪᔪᖅ ᒪᕐᕉᓕᖅᑲᖓᔪᓂᑦ ᐃᓕᖅᑯᓯᕐᓂᑦ ᐊᖏᕐᕋᒥᓂ ᐊᖏᔪᑦᓯᖅᐸᐅᓪᓗᓂᓪᓗ 

ᐱᖓᓲᔪᙱᒐᖅᑐᓂ ᖃᑕᙳᑎᒥᓂ. ᐃᓕᓐᓂᐊᕇᕈᑎᑖᓚᐅᖅᑎᓪᓗᒍ ᖁᑦᓯᓂᖅᓴᒥᓪᓗ 

ᐃᓕᓐᓂᐊᕇᕈᑎᑖᖅᓯᒪᓕᕋᒥ ᑐᕆᓐᑦ ᓯᓚᑦᑐᖅᓴᕐᕕᒡᔪᐊᖓᓐᓂ, ᐊᓗᑭ 

ᐊᔾᔨᒌᖏᑦᑐᓄᑦ ᐃᓄᐃᑦ ᑎᒥᖁᑎᖏᓐᓄᑦ ᐃᖅᑲᓇᐃᔭᖅᓯᒪᓕᖅᑐᖅ ᐱᖃᓯᐅᑎᓪᓗᒋᑦ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 

ᑲᓇᑕᒥ, ᐃᓄᐃᑦ ᑕᐱᕇᓴᑦ ᑲᓇᑕᒥ (ᒫᓐᓇ ᐃᓄᐃᑦ ᑕᐱᕇᑦ ᑲᓇᑕᒥ) ᐊᒻᒪᓗ ᓄᓇᕗᑦ ᓯᕗᓂᒃᓴᕗᑦᑯᓐᓄᑦ.   

ᐊᓗᑭ ᐅᑎᓚᐅᖅᑐᖅ ᓄᓇᕗᒻᒧᑦ ᐃᖅᑲᓇᐃᔭᕐᕕᖃᖅᓯᒪᓪᓗᓂᓪᓗ ᖁᑦᓯᓂᖅᓴᓂ ᐊᐅᓚᑦᓯᔨᐅᓂᕐᒧᑦ ᒐᕙᒪᒃᑯᖏᓐᓂ 

ᓄᓇᕗᑦ ᐊᒻᒪᓗ ᐊᓪᓚᕝᕕᖓᓕ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ. ᑰᑦᑎᖅ ᒫᓐᓇᕋᑖᖑᓚᐅᖅᑐᖅ 

ᑐᑭᒧᐊᑦᑎᑦᓯᔨᒋᔭᐅᓚᐅᖅᑐᖅ ᐃᓄᓐᓂᑦ ᐃᖅᑲᓇᐃᔭᖅᑎᑦᓯᒋᐊᕐᓂᕐᒧᑦ ᐱᓕᒻᒪᑦᓴᐃᓂᕐᒧᑦ ᓄᓇᕗᑦ 

ᑐᙵᕕᒃᑯᓐᓄᑦ.  ᐊᓗᑭ ᐱᔪᒪᓂᖃᒻᒪᕆᒃᑐᖅ ᐱᔪᓐᓇᕐᓂᖅᑖᖅᑎᑦᓯᓂᕐᒥᒃ ᐱᐅᓯᕚᓪᓕᖅᑎᑦᓯᓂᕐᒥᓪᓗ ᐃᓄᐃᑦ 

ᐃᓅᓯᖏᓐᓂᒃ ᐊᒻᒪᓗ ᐱᔪᒪᓂᖃᓪᓚᕆᑦᑐᖅ ᖃᓄᖅ ᐃᓄᐃᑦ ᐃᓕᖅᑯᓯᖓᑦ ᐅᖃᐅᓯᖓᓗ 

ᐃᓚᓕᐅᔾᔭᐅᑦᓯᐊᕐᓂᖅᓴᐅᒍᓐᓇᕐᒪᖔᑦ ᐱᓕᕆᐊᑦᓴᓄᑦ ᐱᔨᑦᓯᕋᐅᑎᐅᕙᑦᑐᓄᓪᓗ. 

 

 

Transcript 

ᓂᔾᔭᐅᑦ 

 

ᐊᓗᑭ ᑰᑦᑎᖅ: ᑐᙵᓱᒋᔅᓯ. ᑐᙵᓱᒋᑦᓯ Voices from the Fieldᒧᑦ, ᓂᐱᓕᐅᖅᑕᐅᓯᒪᔪᑦ ᑐᓴᖅᓴᐅᕙᑦᑐᑦ 

ᓴᖅᑭᑕᐅᓯᒪᔪᑦ ᑲᓇᑕᒥ ᐱᓕᕆᖃᑎᒌᑦᑐᓄᑦ ᑐᑦᑕᕐᕕᐅᔪᒧᑦ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

(NCCIH), ᑐᕌᒐᖃᖅᑐᑦ ᓄᑖᓂᒃ ᖃᐅᔨᓴᕈᑎᓂᒃ ᐊᒻᒪᓗ ᓄᓇᓕᓐᓄᑦ ᐱᒋᐊᖅᑎᑕᐅᓯᒪᔪᓂᒃ ᖁᕝᕙᖅᑎᕆᓪᓗᑎᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᐊᒻᒪᓗ ᖃᓄᐃᙱᑦᓯᐊᕐᓂᕐᒥᒃ ᐃᓄᖏᑦᑕ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ 

ᑲᓇᑕᒥ. 

ᓂᔾᔭᐅᑦ 

ᐊᓗᑭ ᑰᑦᑎᖅ: ᑕᕝᕙᐅᕗᓯ. ᑐᙵᓱᒋᑦᓯ. ᐊᑎᕋ ᐊᓗᑭ ᑰᑦᑎᖅ ᖁᕕᐊᑦᑐᒻᒪᕆᐅᕗᖓᓗ ᐅᖃᖅᑎᒋᔭᐅᓂᐊᕆᐊᖅ 

ᐅᓪᓗᒥ ᓂᐱᓕᐅᕈᑕᐅᔪᒥ. ᖁᔭᒋᒻᒪᕆᑦᑕᕗᑦ ᐅᖃᖃᑎᒋᒍᓐᓇᕆᐊᖅ ᓘᑦᑖᖅ ᓄᐊᒪ ᑕᓂᖕ ᐱᔾᔪᑎᒋᓪᓗᒍ 

ᐅᖃᓕᒫᒐᓕᐊᕆᓯᒪᔭᖓ ᐊᑎᓕᒃ, ᑭᓇᐅᕕᑦ? ᑭᓇᐅᕕᑦ? ᐃᓄᐃᑦ ᓇᓗᓇᐃᒃᑯᓯᖅᑐᖅᑕᐅᓯᒪᓂᖏᑦ ᓂᕕᖓᑖᓄᑦ 

ᐱᓂᐅᔫᓪᓗ ᕿᓂᕈᑎᒋᓯᒪᔭᖓ ᐊᓈᓇᑦᓯᐊᒥᓂ. 

ᐱᒋᐊᙱᓂᑦᑎᓐᓂ, ᖃᐃᖅᑯᒍᒪᕙᕋ ᓘᑦᑖᖅ ᓄᐊᒪ ᑕᓂᖕ ᑭᓇᐅᓂᕐᒥᓂ ᓇᓗᓇᐃᖅᓯᖁᓪᓗᒍ. 

ᓘᑦᑖᖅ ᓄᐊᒪ ᑕᓂᖕ: ᐃᓛᒃ, ᓄᐊᒪ ᑕᓂᖕᖑᔪᖓ ᐊᒻᒪᓗ ᐹᑦᓚᐃ ᐃᓅᓪᓗᖓ, ᑎᑎᕋᖅᑎ, ᐊᒻᒪᓗ ᐃᓕᓴᐃᔨᒻᒪᕆᒃ, 

ᑭᓯᐊᓂᓕ ᐃᖅᑲᓇᐃᔮᑦᓯᐊᕙᐅᓂᖅᐹᖑᔪᖅ ᐊᓈᓇᑦᑎᐊᖑᓂᖅ 6-ᓄᑦ ᐃᕐᖑᑕᕐᓄᑦ. ᐃᓕᓴᐃᔨᒻᒪᕆᐅᔪᖓ 

ᓄᓇᖃᖅᑳᖅᓯᒪᔪᐃᑦ ᓯᓚᑦᑐᓴᕐᕕᕐᔪᐊᖓᓂ ᕆᔭᐃᓇ, ᓴᔅᑳᑦᓱᕌᓐᒥ. 

ᐊᓗᑭ ᑰᑦᑎᖅ: ᖁᔭᓐᓇᒦᒃ, ᐊᓚᐊᓇᐃᒍᓱᑦᑐᖓ ᑲᑎᒍᓐᓇᕋᒃᑭᑦ. ᑕᒫᓃᒍᑎᖃᕋᓐᓄᒃ ᐅᖃᖃᑎᒌᒍᑎᒋᐊᕐᔪᓪᓗᒍ 

ᐅᖃᓕᒫᒐᓕᐊᕆᓯᒪᔭᐃᑦ. ᐅᖃᓕᒫᒐᓕᐊᕆᓯᒪᔭᕐᓂᑦ ᐅᖃᖅᓯᒪᒐᕕᑦ ᐃᓕᓐᓂᐊᖅᑎᑦᓯᕙᒃᑲᕕᑦ ᐃᔅᑭᒨᒃᑯᑦ 

ᓇᓗᓇᐃᒃᑯᑕᖏᓐᓂᒃ ᑲᓇᑕᒥ ᐃᓕᓴᐃᒍᑎᒋᕙᑦᑕᓕᒫᕐᓂᑦ, ᖃᓄᐃᑦᑐᑐᐃᓐᓇᐅᒐᓗᐊᖅᐸᑦ 

ᐃᓕᓐᓂᐊᑎᑦᓯᓂᕆᔭᐃᑦ. ᐅᖃᐅᑎᔪᓐᓇᖅᐱᑎᒍᑦ ᓱᒻᒪᑦ ᐱᒻᒪᕆᐅᓱᒋᒻᒪᖔᖅᐱᐅᒃ ᐊᒥᓲᓂᖅᓴᐃᑦ ᐃᓄᐃᑦ 

ᖃᐅᔨᒪᖁᓪᓗᒋᑦ ᑕᒪᑐᒥᖓ ᓇᓗᓇᐃᒃᑯᑕᖅᑖᖅᑎᑕᐅᓯᒪᓂᕐᒥ? 

ᓘᑦᑖᖅ ᓄᐊᒪ ᑕᓂᖕ: ᐱᔾᔪᑎᒋᓗᐊᖅᐸᓪᓚᐃᔭᕋ, ᐊᓗᑮ, ᖃᐅᔨᒪᔭᐅᙱᒻᒪᑦ ᐊᒻᒪᓗ ᐅᖃᐅᓯᖃᓕᕋᐃᒐᑦᑕ 

ᓄᓇᖃᖅᑳᖅᓯᒪᔪᑦ ᑲᓇᑕᒥ ᐱᐅᓯᑐᖃᖏᓐᓂᒃ, ᐃᓄᐃᑦ ᐃᓚᐅᑎᑕᐅᒐᔪᙱᒻᒪᑕ. ᐃᓛᓐᓂᒃᑯᑦ ᐃᓱᒪᕙᒃᑲᒪ ᑕᒪᓐᓇ 

ᐱᔾᔪᑎᖃᕆᐊᖓ ᐃᓄᒋᐊᓐᓂᖏᓐᓄᑦ ᐊᒻᒪᓗ ᓇᒦᓐᓂᖏᓐᓄᑦ ᐊᒥᓲᓂᖅᓴᐅᓪᓗᑎᑦ ᐃᓄᐃᑦ. ᐃᒻᒪᖄ 

ᐃᓕᓴᐃᓕᕋᐃᒐᒪ - ᐃᓕᓐᓂᐊᖅᑎᑦᓯᖏᓐᓇᐅᔭᕋᒪ ᓄᓇᖃᖅᑳᖅᓯᒪᔪᓅᖓᔪᓂᑦ ᐃᓕᓐᓂᐊᕈᑎᓂᒃ - 

ᐱᐅᓯᐅᒐᔪᒻᒪᓗ, ᓄᓇᖃᖅᑳᖅᓯᒪᔪᑦ ᓇᓗᓇᐃᖅᑕᐅᓂᖅᓴᐅᕙᒻᒪᑕ ᐊᒻᒪᓗ ᑕᑯᑦᓴᐅᓂᖅᓴᐅᑎᑕᐅᓪᓗᑎᒃ 

ᐃᓄᓐᓂᒃ. ᐅᕙᓐᓄᓪᓕ, ᐱᔾᔪᑎᖃᖅᑐᖅ ᑐᓴᐅᒪᑎᑦᓯᓂᕐᒥᒃ ᐃᓄᐃᑦ ᐃᓚᖓᒍᑦ ᑲᓇᑕᒥ ᖃᓄᐃᑦᑐᒃᑰᖅᓯᒪᓂᖏᓐᓂᑦ 

ᑭᖑᓂᑦᑎᓐᓂ ᐃᓕᓐᓂᐊᕈᑕᐅᕙᙱᓐᓂᖓᓄᑦ ᐅᕝᕙᓘᓐᓃᑦ ᐅᖃᐅᓯᐅᕙᙱᓐᓂᖓᓄᑦ, ᐅᖃᐅᓯᕆᓗᒍ, 

ᒥᑭᓛᓂᒃ ᖁᑦᓯᓐᓂᓕᓐᓄᑦ 12-ᒧᑦ ᐃᓅᖃᑎᒌᓐᓂᕐᒨᖓᔪᓄᑦ ᐃᓕᓐᓂᐊᑎᑦᓯᒍᑎᓄᑦ ᐃᓕᓐᓂᐊᕐᕕᒻᒥ. 

ᐅᕙᓐᓄᓗᐃᓛᒃ, ᐊᑦᓱᐊᓗᒃ ᐅᐱᒍᓱᑉᐳᖓ ᑕᑯᑦᓴᐅᓂᖅᓴᐅᓕᖅᑎᑦᓯᔪᓐᓇᕋᒪ ᐃᓄᓐᓂᒃ ᖃᖓᑐᐃᓐᓇᒃᑯᑦ. 

ᑕᐃᒪᐃᓐᓂᖓᓄᑦ, ᐅᕙᖓ ᑕᑯᔭᖓᒍᑦ ᐊᑐᖅᓯᒪᔭᑦᑎᓐᓂ ᐃᓕᓴᐃᒍᑕᐅᕙᙱᓐᓂᖓᓄᑦ 

ᐃᓕᓐᓂᐊᕈᑕᐅᒋᐊᖃᓪᓚᕆᑦᑎᓪᓗᒍ. 

ᐊᓗᑭ ᑰᑦᑎᖅ: ᓇᑯᕐᒦᕈᑎᒋᕙᕋ ᑕᒪᓐᓇ. ᖃᐅᔨᒍᒪᒐᓗᐊᖅᑐᖓ ᐃᑎᓂᖅᓴᒥᒃ ᖃᐅᔨᒋᐊᒃᑲᓐᓂᕈᓐᓇᕐᒪᖔᕐᒪ - 

ᐃᓕᑕᖅᓯᓯᒪᒐᒪ ᓯᓚᑦᑐᓴᕐᕕᔾᔪᐊᕐᒨᓚᐅᖅᓯᒪᒐᒪ ᓇᒻᒥᓂᖅ ᐃᓅᓪᓗᖓ, ᖃᐅᔨᒪᑦᓯᐊᖅᑐᖓ ᑕᐃᒪᐃᓐᓂᖓᓂ, 

ᐆᑦᑑᑎᒋᓗᒍ, ᐃᓕᓐᓂᐊᓚᐅᖅᓯᒪᒐᒪ ᓄᓇᖃᖅᑳᖅᓯᒪᔪᐃᑦ ᒥᑦᓵᓄᑦ ᐃᓗᓕᖏᓪᓗ ᑐᕌᖓᓂᖅᓴᐅᓚᐅᖅᓯᒪᒻᒪᑕ 

ᓄᓇᖃᖅᑳᖅᓯᒪᔪᓄᑦ. ᑭᓯᐊᓂᓕ ᑐᑭᓯᓴᕈᑎᖃᖅᑎᓪᓗᑎᑦ ᑖᑦᓱᒥᖓ ᐅᖃᓕᒫᒐᕐᒥᒃ, ᓇᓗᓇᕈᓐᓃᖅᑰᓚᐅᕐᒪᑦ 

ᑎᑎᕋᖅᓯᒪᔪᖅᑕᖃᓗᐊᙱᒋᐊᖓ. ᐅᖃᐅᑎᐊᕐᔪᒍᓐᓇᖅᐱᑎᒎᑦ ᐱᔾᔪᑎᒋᔭᐅᔪᕆᔭᕐᓂᑦ ᑕᐃᒪᐃᓐᓂᖓᓄᑦ? 

ᓘᑦᑖᖅ ᓄᐊᒪ ᑕᓂᖕ: ᐃᓛᒃ, ᐃᓚᖓ ᐱᔾᔪᑕᐅᔪᖅ ᐊᕝᕕᐊᓗᑕᖃᙱᑦᑐᒥ ᑐᑭᓯᒋᐊᕈᑎᖃᕐᓂᕐᒧᑦ ᒪᓕᒐᕐᔪᐊᖅ 

ᑲᓇᑕᒥ ᐊᑐᖅᑕᑎᓐᓂ, ᑕᒪᓐᓇ ᐃᓚᒋᔭᖓ ᐱᔾᔪᑎᖓᓄᑦ. ᐃᓚᒋᒻᒥᔭᖓ ᒐᕙᒪᒃᑯᑦ ᓴᒃᑯᐃᒍᒪᓯᒪᙱᒻᒪᑕ 

ᑎᑎᖅᑲᖁᑎᑐᖃᕐᓂᑦ, ᑕᒪᑐᒧᖓᓪᓗᓂ, ᓇᓗᓇᐃᒃᑯᑎᑖᖅᑎᑕᐅᓯᒪᓃᑦ ᓂᕕᖓᑖᕐᓂᑦ ᑐᖅᑯᖅᑕᐅᓯᒪᔫᒐᓗᐊᑦ 

ᐃᑦᑕᕐᓂᓴᒃᑯᕕᒻᒧᑦ ᑭᓯᐊᓂᓕ ᐊᑐᐃᓐᓇᐅᑎᑕᐅᙱᑦᑐᑦ, ᐃᓱᒪᓇᖅᑐᖅ ᐊᓪᓛᑦ 

ᐊᑐᐃᓐᓇᕈᖅᑎᑕᐅᓂᐊᙱᒋᐊᖏᑦ ᐊᕐᕌᒍᒃᑲᓐᓂᕐᓄᑦ 20ᓄᑦ. ᑕᐃᒪᐃᒻᒪᑦ ᐱᑕᖃᖅᑎᑕᐅᔪᑦ, 

ᐅᖃᐅᓯᕆᒋᐊᖏᑦ ᓇᓗᓇᒐᓚᑦᑐᖅ, ᑭᓪᓕᖃᖅᑎᑕᐅᓂᖏᑦ, ᐅᖃᕐᓂᐊᖅᐳᖓᓗ ᒐᕙᒪᒃᑯᑦ ᐊᑐᓕᖅᑎᑦᓯᓯᒪᒻᒪᑕ 

ᑭᓪᓕᖃᖅᑎᑦᓯᓂᕐᒥ ᑕᒪᑐᒧᖓ ᓇᓗᓇᐃᒃᑯᑕᑖᖅᑎᑦᓯᓯᒪᓂᕐᒥ. ᖃᐅᔨᒪᙱᒃᑲᓗᐊᖅᑐᖓ [...], ᐅᑉᐱᕆᓪᓗᒍ. ... 

ᖃᐅᔨᒪᔪᖓ, ᑐᑭᓯᓴᖅᑎᐅᓪᓗᖓ, ᑲᑎᓯᓯᒪᒐᒪ ᐊᓯᖏᓐᓂᒃ ᑐᑭᓯᓴᖅᑎᓂᒃ ᐅᖃᖃᑦᑕᖅᑐᓂᒃ ᖃᐅᔨᒍᑎᒋᓯᒪᔭᖏᑦ 

ᐅᕝᕙᓘᓐᓃᑦ ᑐᑭᓯᓴᕈᑎᒋᓯᒪᔭᖏᑦ ᐊᑐᐃᓐᓇᕈᖅᑕᐅᔾᔮᖏᒻᒪᑕ ᐊᕐᕌᒍᓄᑦ 50-ᓄᑦ ᑕᐃᒫᒐᓚᓪᓘᓐᓃᑦ, 

ᐃᓱᒪᕗᖓᓗ ᐃᓚᖓ ᐱᔾᔪᑕᐅᕙᓪᓚᐃᒋᐊᖓ ᓇᓗᓇᐃᒃᑯᑕᑖᖅᑎᑕᐅᓚᐅᖅᓯᒪᔪᑦ ᐃᓅᒍᓐᓃᖅᓯᐊᕆᔭᐅᓪᓗᑎᑦ.   

ᑐᑭᓯᓴᖅᑏᑦ ᐱᔪᓐᓇᐅᑎᖃᕐᒪᑕ ᐅᖃᕈᓐᓇᕐᓗᑎᑦ, “ᑖᒃᑯᐊ ᑐᖅᑯᖅᑕᐅᓯᒪᓂᐊᖅᑐᑦ ᖃᓄᖅ 

ᐊᑯᑎᐅᑎᒋᓂᖃᕐᓗᑎᑦ.” ᖃᐅᔨᒪᔪᖓ ᓯᓚᑦᑐᓴᕐᕕᔾᔪᐊᖓᓂ ᓴᔅᑳᑦᓱᐊᓐ ᓴᔅᑳᑑᓐᒥ, ᐅᐃᓕᐊᒻᓴᓐ 

ᖃᐅᔨᒍᑎᒋᓯᒪᔭᖏᑦ, ᑭᓯᐊᓂᓕ ᖃᐅᔨᒪᙱᑦᑐᖓ ᖃᓄᑎᒋ ᐱᔪᓐᓇᕐᓂᖃᕋᔭᕐᒪᖔᕐᒪ, ᑕᐃᒪᐃᑦᑐᓂᒃ 

ᑭᓪᓕᖃᖅᑎᑕᐅᖏᓐᓇᖅᐸᒻᒪᑕ. ᑕᒪᓐᓇ, ᐃᓚᒋᕙᐅᒃ.  

ᑕᑯᓕᕋᑦᑎᒍᓪᓗ ᐃᓄᐃᑦ ᐊᑐᖅᓯᒪᔭᖏᑦ, ᑕᐃᑦᓱᒪᓂᕐᓂᑕᐅᓗᐊᙱᒻᒪᑕ. ᑎᑎᕋᖅᑕᐅᓯᒪᒐᔪᙱᑦᑑᓪᓗᑎᑦ 

ᐊᒻᒪᓗ ᑎᑎᕋᖅᑕᐅᓯᒪᒐᔪᑦᑐᑦ ᐃᓄᑐᐃᓐᓇᐅᙱᑦᑐᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓅᓚᐅᕐᓯᒪᔪᓄᑦ 

ᐊᐅᓚᑦᑎᔨᐅᓪᓗᑎᒃ ᐅᕝᕙᓘᓐᓃᑦ ᐊᔪᕆᖅᑐᐃᔨᐅᓪᓗᑎᒃ, ᐃᓄᐃᓪᓗ ᓂᐱᖏᑦ ᐱᑕᖃᙱᒻᒪᑕ ᐃᓗᐊᓂ 

ᓇᓗᓇᐃᒃᑯᑕᑖᖅᑎᑕᐅᓯᒪᓂᐅᑉ. ᑕᒪᓐᓇ ᑐᓴᕋᑦᓴᕈᖅᑎᒍᒪᓚᐅᕋᒃᑯ. 

ᐊᓗᑭ ᑰᑦᑎᖅ: ᑕᒪᓐᓇ ᑐᓴᕈᒥᓇᓪᓚᕆᑦᑐᖅ, ᖁᔭᓐᓇᒦᒻᒪᕆᐊᓗᒃ. 

ᓴᕿᒋᐊᒐᓛᓐᓂᐊᕋᒪ ᓵᙵᕕᒋᓂᖅᓴᕆᓗᒍ ᖃᓄᐃᙱᑦᓯᐊᕋᓱᐊᕐᓂᖅ. ᖃᐅᔨᒪᒐᑦᑕ, ᖃᓄᐃᙱᑦᓯᐊᕋᓱᐊᕐᓂᖅ 

ᐊᑕᑐᐃᓐᓇᙱᒻᒪᑦ ᑎᒥᐅᑉ ᐊᐅᓚᓂᖓᓄᑦ. ᖃᐅᔨᒃᑲᓐᓂᕈᒪᖅᑲᐅᒐᒪ ᐊᑲᐅᙱᓕᐅᕈᑎᒋᓚᐅᖅᑕᓐᓂᒃ 

ᐊᓈᓇᐃᑦ ᐊᐱᕆᓚᐅᖅᓯᒪᒐᕕᐅᒃ ᑭᓇᐅᒻᒪᖔᖅᐱᑦ, ᐃᒻᒪᖄ ᓇᓗᓇᐃᖅᓯᖁᕙᒋᑦ ᐃᓚᖏᓐᓂᒃ ᐃᓕᓚᐅᖅᑕᕐᓂᒃ 

ᑐᑭᓯᓕᓚᐅᖅᑕᕐᓂᒃ ᐊᓈᓇᐃᑦ ᐅᖃᐅᓯᖃᙱᑎᓪᓗᒍ ᐃᕝᕕᑦ ᖃᑕᙳᑎᑎᓪᓗ ᐃᓄᑐᐃᓐᓇᐅᓂᑦᓯᓐᓂᑦ. 

ᓘᑦᑖᖅ ᓄᐊᒪ ᑕᓂᖕ: ᐃᓛᒃ, ᐅᖃᐅᓯᕆᓗᐊᔾᔮᙱᑦᑕᕋ. ᐃᖅᑲᐅᒪᒋᐊᖃᕋᑦᑕ ᐊᑦᑐᐃᓂᖃᕈᑕᐅᓯᒪᔪᓂᑦ ᐊᑯᓂ 

ᐊᑕᓂᐊᖅᑐᓂᑦ ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᕕᓂᕐᒧᑦ ᓯᓚᑖᓂ ᐅᐃᓂᐲᒡ ᐊᕐᕌᒍᕐᓄᑦ ᓯᑕᒪᐅᔪᖅᑐᓄᑦ. 

ᐊᖏᕐᕋᖅᑎᑕᐅᖃᑦᑕᓚᐅᕋᑎᓪᓗ ᖁᕕᐊᓱᕝᕕᐅᑉ ᐅᓪᓗᖏᓐᓂ, ᐊᖏᕐᕋᖅᑎᑕᐅᖃᑦᑕᓚᐅᕋᑎᓪᓗ ᐅᐃᕐᖔᒃᑯᑦ, 

ᐊᑭᖏᑦ ᐊᐅᓪᓚᕈᑎᖏᑦᑕ ᐱᔾᔪᑕᐅᓗᐊᖅᑐᑎᑦ ᑎᑭᑎᑕᐅᒋᐊᖃᖃᑦᑕᕐᓂᖏᓪᓗ ᐃᓕᓐᓂᐊᖅᑏᑦ. 

ᑕᐃᒪᐃᑦᑐᒃᑰᓚᐅᖅᑐᖅ ᐊᓈᓇᒐ ᐱᕈᖅᓴᓪᓗᓂ. ᐃᓕᓐᓂᐊᕆᐊᖅᑎᑕᐅᓯᒪᑎᓪᓗᒍ, ᐊᖏᔪᖅᑳᖏᒃ 

ᐃᓅᒍᓐᓃᓚᐅᖅᑐᒥᓃᒃ, ᓴᒃᑯᑕᐅᓕᕋᒥᓗ ᐅᑭᐅᖃᓕᕋᒥ 16ᓂᑦ, ᐅᑭᐅᑭᑦᑑᒋᐊᖓ ᐃᓱᒪᒋᔭᐅᓪᓗᓂ 

ᑎᒍᐊᙳᐊᕆᔭᐅᓯᓚᐅᖅᓯᒪᔪᖅ ᐅᐃᕖᓄᑦ ᐹ, ᒫᓂᑑᐸᒥ. 

ᑕᑯᒍᓐᓇᓚᕿᓕᖅᑯᒍᑦ, ᐅᕙᖓ ᑐᑭᓯᓯᒪᔭᖓᒍᑦ, ᐅᕙᑦᑎᓐᓂ ᓴᐳᔾᔨᒐᓱᐊᓚᐅᕋᒥ. ᐃᓱᒪᕗᖓᓗ ᐊᒥᓱᒻᒪᕇᑦ 

ᓄᓇᖃᖅᑳᖅᓯᒪᔪᐃᑦ ᐊᓈᓇᐅᔪᑦ ᑕᐃᒪᐃᖃᑦᑕᓲᖑᒋᐊᖏᑦ, ᓇᓗᓇᐃᓗᐊᕈᓐᓇᕋᑎᑦ ᑭᓇᐅᓂᕐᒥᓐᓂ, 

ᑕᐃᒪᐃᓚᕿᓕᖅᑐᑎᑦ ᕿᑐᕐᖓᖏᑦ.  ᐃᓱᒪᕗᖓᓗ ᐊᔪᐃᓐᓇᕆᐊᖃᙱᓇᑦᑕ, ᐅᖃᖅᑎᑦᓯᒐᓱᐊᕐᓗᑕᓘᓐᓃᑦ 

ᐃᓕᓐᓂᐊᕆᐊᖅᑎᑕᐅᓯᒪᔪᒥᓂᕐᒥ ᐅᓂᒃᑳᑎᑦᓯᒐᓱᐊᕐᓗᑕ. ᑕᒪᓐᓇᓕ ᐃᓱᒪᖅᓲᑎᒋᒋᐊᓕᖓᑦ ᐅᖃᐅᓯᕆᒍᒪᑉᐸᒍ. 

ᑐᑭᓯᕙᓪᓕᐊᓕᕋᒪ, ᓈᒻᒪᙱᑦᑐᖅᑕᖃᐃᓐᓇᖅᑐᕆᓚᐅᖅᑕᕋ ᐃᓚᒌᑦᑐᑎᒍᑦ. ᓱᖅᑯᐃᕈᓐᓇᕐᓇᒍᓗ 

ᒪᒃᑯᒋᐊᖅᑎᓪᓗᒍ ᐅᖃᐅᑎᒻᒫᖓᓗ ᐊᓈᓇᒪ, “ᐃᓛᒃ, ᐅᖃᖃᑦᑕᓲᖑᕗᑎᑦ ᐅᐃᕖᑦᓴᔭᐅᒋᐊᑦᓴᖅ,” 

ᑕᐃᒪᐃᖃᑦᑕᓚᐅᖅᓯᒪᕗᖓ. 

ᑕᐃᒪᐃᒻᒪᑦ, ᐅᖃᐅᓯᖃᓕᕋᐃᒐᑦᑕ ᖃᓄᐃᙱᑦᓯᐊᓂᕐᒥᒃ ᐊᒻᒪᓗ ᐅᖃᐅᓯᖃᓕᕋᐃᒐᑦᑕ ᐊᓂᒍᐃᓯᒪᔪᓂᒃ ᐊᒻᒪᓗ 

ᑭᖑᕚᕇᑦ ᐊᔾᔨᒌᙱᑦᑐᑦ ᖁᐊᖅᓵᕐᓇᖅᑐᒃᑰᖃᑦᑕᖅᓯᒪᓂᖏᓐᓂᒃ, ᐃᓱᒪᔪᖓ ᐃᓚᒌᓕᒫᑦ ᑲᙳᓇᖅᑐᓂᒃ 

ᐱᑕᖃᕆᐊᖏᑦ, ᑭᓇᐅᒐᓗᐊᕈᑦᑕ ᓇᒦᒃᑲᓗᐊᕈᑦᑕᓗ, ᓲᓱᒋᑦᓯᐊᕐᓗᒍᓗ, ᐃᓱᒪᒋᓗᒍ 

ᐃᓕᓐᓂᐊᕆᐊᖅᑎᑕᐅᕙᓚᐅᕐᓂᖓ ᐊᕐᕌᒍᓄᑦ 8-ᓄᑦ. ᐃᓱᒪᒋᓕᖅᑐᒍᓗ, ᐊᔪᒐᐃᑦᑐᒻᒪᕆᒃ ᐊᓈᓇᒐ ᒪᕐᕉᓪᓗ 

ᐊᔮᒃᑲ ᐊᓂᒎᑎᓐᓂᕆᐊᖏᒃ ᐊᑐᓚᐅᖅᑕᒥᓂ. ᑕᐃᒪᐃᒻᒪᓪᓗ, ᐅᖃᐅᓯᖃᖅᑎᓪᓗᑕ ᖃᓄᐃᙱᑦᓯᐊᕐᓂᕐᒥᒃ 

ᐅᖃᐅᓯᖃᖅᑎᓪᓗᑕᓗ ᑎᒥᒃᑯᑦ ᖃᓄᐃᙱᑦᓯᐊᕐᓂᐅᑉ ᐅᖓᑖᒍᑦ, ᐃᓱᒪᕗᖓ ᐊᓈᓇᒐ ᑲᒪᑦᓯᐊᓚᐅᕐᒪᑦ 

ᐱᔪᓐᓇᕐᓂᓕᒫᒥᒍᑦ. ᐅᖃᐅᓯᖃᕈᒪᓚᐅᙱᒻᒪᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᓂᕐᒥᓂᒃ ᐊᒻᒪᓗ 

ᑕᓪᓕᒪᐃᓐᓇᕐᓂᒃ ᐅᖃᓚᐅᖅᓯᒪᓪᓗᓂ, “ᐊᑦᓱᕈᕐᓇᖅᑐᒻᒪᕆᐅᓚᐅᖅᓯᒪᔪᖅ.” ᑕᒪᓐᓇ ᓲᓱᒋᒋᐊᖃᕋᒃᑯ ᐅᕙᖓᓗ 

ᐊᔪᐃᓐᓈᕆᒋᐊᖃᙱᑕᕋ ᐅᓂᒃᑳᖃᖁᓗᒍ. 

ᑕᐃᒪᐃᒻᒪᑦ, ᐃᓱᒪᕗᖓᓕ, ᐃᕐᓃᒃᑲ ᓇᓗᓇᐃᖅᓯᑎᓚᐅᖅᓯᒪᙱᓚᒃᑲ ᓄᓇᖃᖅᑳᖅᓯᒪᓂᕋᖅᑐᑎᒃ ᐃᓕᓐᓂᐊᕐᕕᒻᒥ 

ᖃᐅᔨᒪᓚᐅᕋᒪ ᖃᓄᐃᓕᔪᓐᓇᕐᒪᖔᑕ ᓇᓗᓇᐃᒃᑯᑕᖃᓕᕐᓂᖅᐸᑕ ᐊᒻᒪᓗ ᖃᑦᓯᓂᒃ ᑮᓇᐅᔭᓂᒃ ᑭᒃᑯᑐᐃᓐᓇᕐᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓂᐊᕐᒪᖔᑕ ᓄᓇᖃᖅᑳᖅᓯᒪᔪᓂᒃ ᐃᓕᓐᓂᐊᖅᑎᖃᖅᐸᑕ ᑕᐃᒫᔅᓴᐃᓐᓇᖅ 

ᐃᓄᒋᐊᓐᓂᖏᓐᓂᒃ, ᐅᕙᓐᓄᓪᓗ, ᑕᐃᒪᐃᖁᓚᐅᙱᓚᒃᑲ ᕿᑐᕐᖓᒃᑲ. ᑕᐃᒪᐃᓐᓂᖓᓄᑦ, ᑐᑭᓯᕗᖓ ᓱᒻᒪᑦ 

ᐊᓈᓇᖓ ᑕᐃᒪᐃᑦᑐᒃᑰᓚᐅᕐᓂᖓᓂᑦ. ᑐᑭᓯᓇᖅᓯᓕᓚᐅᖅᑐᖅ.  

ᐊᓗᑭ ᑰᑦᑎᖅ: ᓇᑯᕐᒦᒻᒪᕆᐊᓗᒃ ᑕᒪᓐᓇ ᐅᖃᐅᓯᕆᒐᕕᐅᒃ. ᑕᑯᑦᓴᐅᑎᑦᓯᖅᑰᕐᒪᑦ ᖃᓄᖅ ᓇᓪᓕᓐᓂᖅ 

ᐊᔾᔨᒌᙱᓐᓂᖃᕈᓐᓇᕆᐊᖓ ᐊᒻᒪᓗ ᐃᑎᔪᒥᒃ ᓴᐳᔾᔨᒍᒪᓂᕐᒥᓪᓗ. ᐅᖃᕈᒪᔪᑦᓴᐅᔪᑎᑦ ᖃᓄᑐᐃᓐᓇᖅ - ᐱᓪᓗᒍ 

ᐅᕙᖓ ᐃᓱᒪᖓᒍᑦ ᓴᐳᔾᔨᓯᒪᓂᖅᑕᖃᕆᐊᖓ, ᑭᓯᐊᓂᑦᑕᐅᖅ ᑲᙳᓇᖅᑐᖃᕐᒥᔪᖅ ᑎᒍᒥᐊᖅᑕᐅᕙᑦᑐᒥᒃ ᐊᒥᓱᓄᑦ 

ᐃᓄᓐᓄᑦ ᐃᓕᓐᓂᐊᕆᐊᖃᑦᑕᖅᓯᒪᔪᓄᑦ. ᑕᒪᓐᓇ ᐅᖃᐅᓯᕆᒃᑲᓐᓂᕈᒪᕕᐅᒃ? 

ᓘᑦᑖᖅ ᓄᐊᒪ ᑕᓂᖕ: ᖃᐅᔨᒪᒐᕕᑦ, ᐊᓗᑮ, ᑲᙳᓱᒍᑕᐅᓯᒪᒋᐊᖓ ᐱᓪᓗᒍ ᐋᓐᓂᑎᖅᑕᐅᓪᓚᕆᖃᑦᑕᓚᐅᖅᓯᒪᒻᑕ 

ᐃᓗᖏᓐᓂ ᑕᐃᒃᑯᐊ ᐃᓕᓐᓂᐊᕐᕕᕕᓃᑦ. ᐊᒻᒪᓗ ᖃᐅᔨᒪᔪᖓ ᐃᓕᓐᓂᐊᕐᕕᒻᒥ ᐊᓈᓇᒪ 

ᐃᓕᓐᓂᐊᕆᐊᕐᕕᒋᕙᓚᐅᖅᑕᖓᓂ, ᐃᓄᒃᑎᑐᑦ ᐅᖃᑐᐊᕈᓂ, ᓇᔭᙳᐊᑦ ᐅᖃᖏᓐᓂᑦ ᐊᒧᓯᖃᑦᑕᓚᐅᖅᓯᒪᒻᒪᑕ. 

ᑕᒪᓐᓇ ᐊᑦᑐᓂᕐᓗᑦᑕᐅᒍᑎᒋᓪᓗᒍ.  ᑕᐃᒪᐃᒻᒪᓗ ᐅᕙᓐᓄᑦ, ᓲᓱᒋᑦᓯᐊᕆᐊᖃᖅᑕᕗᑦ ᐊᓂᒎᔾᔨᓯᒪᔪᑦ ᓲᓱᒋᓗᒋᓪᓗ 

ᓱᓇᓂᑦ ᐅᖃᐅᓯᖃᕈᒪᓂᖏᑦ.  ᐃᓱᒪᕗᖓᓗ ᑕᐃᒍᕈᕕᐅᒃ ᓇᓪᓕᒍᓱᓐᓂᕐᒥᒃ ᑕᑯᑦᓴᐅᑎᑦᓯᓂᐅᒋᐊᖓ - 

ᐅᖃᐅᑎᔾᔮᙱᓐᓇᑦᑎᒋᑦ ᑭᓇᐅᓪᓚᕆᓐᓂᕐᓂᒃ ᐅᖃᖃᑦᑕᖔᓕᖅᑐᑎᓪᓗ ᓇᐅᑐᐃᓐᓇᕐᓄᑦ ᑭᓇᐅᓂᕋᖅᑐᑎᑦ − 

ᑕᒪᓐᓇ ᑕᑯᑎᑦᓯᓪᓗᓂ ᐊᓈᓇᒪ ᐊᑭᕋᖅᑐᖅᑕᐅᖃᑦᑕᕐᓂᕕᖓᓂᒃ ᐅᕕᓂᑦᓴᔭᖓ ᐱᓪᓗᒍ.  

ᑕᐃᒪᐃᒻᒪᓗ, ᑕᑯᒋᐊᖃᖅᑕᕗᑦ ᐱᐅᓂᖓ. ᐅᕙᓐᓄᓕ, ᓇᒻᒥᓂᖅ ᑐᑭᓯᓴᕆᐊᖃᓚᐅᖅᑐᖓ ᓇᑭᙶᖅᓯᒪᒻᒪᖔᑕ 

ᐃᓚᒃᑲ, ᑭᓇᐅᓐᓂᕐᒪᖔᑕ ᓯᕗᓕᒥᓂᕗᑦ.  ᑕᐃᒪᐃᓚᐅᖅᑎᓪᓗᖓ, ᑭᓇᐅᓂᕋᓂᒃ ᑎᒍᓯᒃᑲᓐᓂᕈᑎᒋᓚᐅᖅᑕᕋ 

ᓴᙱᓂᖅᓴᐅᓕᖅᑐᓂᓗ ᐃᑉᐱᒍᓱᓐᓂᕋ ᐊᕐᓇᐅᓪᓗᖓ ᐃᓄᑐᐃᓐᓇᐅᓂᕐᒥ. ᐊᑯᓂᒻᒪᕆᐊᓗᒃ 

ᖃᐅᔨᕙᓪᓕᐊᓕᓚᐅᖅᑐᖓ ᐅᓐᓄᐊᖏᓐᓇᖅ ᐱᔪᖃᓲᖑᙱᒻᒪᑦ. ᑭᓯᐊᓂᓕ ᐃᓱᒪᒋᕗᖓ ᑎᒍᕙᓪᓕᐊᓕᕈᕕᐅᒃ 

ᐅᕝᕙᓘᓐᓃᑦ ᐃᓱᒪᒋᓪᓚᕆᒍᕕᒋᑦ ᓯᕗᓕᒥᓂᑎᑦ ᐊᑐᓂᓗ ᐃᓅᓯᖃᕐᓂᕕᓂᖏᑦ, ᐃᓱᒪᕗᖓᓗ ᓇᓗᓇᐃᕈᓐᓇᕈᕕᑦ 

ᑭᓇᐅᓪᓚᕆᓐᓂᕐᓂᒃ, ᓇᒻᒥᓂᕐᓗ ᓇᓗᓇᐃᕈᓐᓇᕐᓗᑎᑦ, ᐃᑎᓂᖅᓴᒥᒃ ᑐᑭᖃᓕᓲᖅ. ᑕᒪᓐᓇ 

ᑐᑭᓯᓇᖅᑐᑦᓴᐅᔫᒐᓗᐊᖅ. 

ᐊᓗᑭ ᑰᑦᑎᖅ: ᓇᑯᕐᒦᒃ. ᐱᒻᒪᕆᐅᔪᕆᕙᕋ ᐅᖃᐅᓯᕆᒍᓐᓇᕐᓗᒍ ᐊᖅᑯᑎᒋᔭᖅ ᑐᑭᓯᕙᓪᓕᐊᓂᕐᒧᑦ 

ᐃᑉᐱᒍᓱᓐᓂᖅᓴᐅᒍᓐᓇᖅᑐᕆᕗᖓᓗ ᐅᑉᐱᕆᕙᓪᓕᐊᓕᕈᑦᑕ ᖃᐅᔨᒪᓗᑕᓗ ᓇᐅᓕᒫᑦ 

ᐱᑦᓯᐊᕋᓱᐊᕋᓗᐊᕐᒥᒻᒪᑕ. ᐃᓛᓐᓂᒃᑯᑦ, ᑐᑭᓯᔪᓐᓇᙱᓐᓇᑦᑕ ᐱᐅᓯᕆᔭᐅᔪᒥᒃ ᑭᓯᐊᓂᓕ ᐊᑯᓂᐅᓕᖅᑎᓪᓗᒍ, 

ᖃᐅᔨᒪᓂᖅᓴᐅᓕᕋᐃᒐᕕᑦ ᑐᑭᓯᒋᐊᕈᑎᑦᓴᒃᑲᓐᓂᕐᓂᒃ, ᑐᑭᓯᔪᓐᓇᖅᓯᕙᑉᐳᑎᑦ ᐃᑎᓂᖅᓴᒥᒃ ᐊᒻᒪᓗ 

ᓇᓪᓕᒍᓱᓐᓂᖅᓴᐅᓕᖅᐸᑉᐳᑎᑦ ᑖᒃᑯᓂᖓ, ᐅᓪᓗᒥᐅᔪᓪᓗ ᓇᒦᓕᕐᒪᖔᑦᑕ. 

ᓘᑦᑖᖅ ᓄᐊᒪ ᑕᓂᖕ: ᐊᖏᖃᑎᒋᕙᒋᑦ, ᐊᓗᑭ, ᐃᓱᒪᒋᕗᖓᓗ ᖃᐅᔨᓇᓱᐊᕐᓂᖅ ᑭᓱᑐᐃᓐᓇᕐᓂᒃ 

ᐃᓐᓇᐅᓂᖅᓴᐅᓕᖅᑎᓪᓗᑕ ᐊᒻᒪᓗ ᑐᑭᓯᓇᓱᐊᕐᓂᖅ ᐃᓚᓕᒫᕐᓂᒃ ᓱᒻᒪᓪᓗ ᐱᐅᓯᖃᓚᐅᕐᒪᖔᑕ ᑕᐃᒫᑦᓴᐃᓐᓇᖅ 

ᐱᐅᓯᕆᔭᐅᕙᑦᑐᓂ ᓯᓚᕐᔪᐊᕐᒥ. ᐃᓱᒪᔪᖓᓕ ᐃᓐᓇᕈᖅᓯᒪᓂᖃᕆᐊᖃᕐᒥᔪᖅ ᑕᒪᑐᒧᖓ. 

ᑕᐃᒪᐃᒻᒪᓪᓗ, ᐊᑲᕆᙱᓪᓚᕆᖃᑦᑕᑕᒃᑲ ᐸᓯᑦᓯᔪᑦ ᐊᖓᔪᖅᑳᒥᓐᓂ. ᐃᓱᒪᔪᖓ, 

“ᐃᓱᒪᑦᓴᖅᓯᐅᕈᑎᖃᕆᐊᖃᓪᓚᕆᒃᑲᕕᑦ ᖃᓄᖅ ᐃᓅᓯᖃᓚᐅᕐᒪᖔᑕ ᓱᓇᓂᓪᓗ ᑎᑭᐅᑎᒍᑎᖃᖅᓯᒪᒻᒪᖔᑕ 

ᐅᓪᓗᒥᒧᑦ ᓇᒦᓕᕐᓂᖏᓐᓄᑦ.” ᐊᓯᔾᔨᐸᓪᓕᐊᖏᓐᓇᓕᒫᕋᑦᑕ; ᐊᖏᔪᖅᑳᕗᑦ ᐊᖏᔪᖅᑳᖑᒍᓐᓃᓲᖑᒻᒪᑕ 

ᐃᓅᖃᑕᐅᑐᐃᓐᓇᓕᖅᑐᑎᑦ, ᑕᐃᒪᐃᒻᒪᓗ ᑐᑭᓯᓇᓱᐊᑦᓯᐊᕆᐊᖃᖅᑕᕗᑦ.  ᐃᓱᒪᓪᓗᖓᓗ ᑕᒪᓐᓇ, 

ᐱᔾᔪᑎᒋᓪᓗᒋᑦ ᐃᓅᓂᕗᑦ, ᐱᔾᔪᑎᒋᓪᓗᒋᑦ ᐃᓚᒌᓐᓂᕗᑦ, ᐱᔭᑦᓴᖃᕋᑦᑕ ᓯᕗᓕᑦᑎᓐᓄᑦ ᐅᓪᓗᒥᓗ ᐃᓚᒋᔭᑦᑎᓐᓄᑦ, 

ᐃᑉᐱᒍᓱᑦᓯᐊᕐᓗᑕ ᐊᒻᒪᓗ ᓂᕆᐅᑐᐃᓐᓇᖏᓪᓗᑕ ᐃᓄᓐᓂᒃ ᐃᓅᓯᖃᖁᔭᑦᑎᓐᓂᒃ. ᑕᒪᓐᓇ ᐃᓱᒪᒋᔭᕆᐊᖃᕋᑦᑎᒍ, 

ᓇᓪᓕᒍᓱᓐᓂᖅᓴᐅᒋᐊᖃᕋᑦᑕ, ᐃᑉᐱᒍᓱᓐᓂᖅᓴᐅᓗᑕ ᐃᒻᒥᓂᒃ ᐊᓯᑦᑎᓐᓂᓗ. 

ᐊᓗᑭ ᑰᑦᑎᖅ: ᐃᓱᒪᑦᓴᖅᓯᐅᕈᑎᖃᖃᑦᑕᕐᕙᓗᒃᑲᕕᑦ ᐊᒻᒪᓗ ᐃᒻᒥᓂᓪᓗ ᐱᕈᖅᐸᓪᓕᐊᓂᕐᒥᒃ, ᑐᑭᓯᐅᒪᓪᓗᒋᑦ 

ᓄᑖᓂᒃ ᐊᑐᖅᐸᓐᓂᐊᔭᕐᓂᒃ ᐊᒻᒪᓗ ᓄᑖᓂᒃ ᑲᑎᒋᐅᖅᑕᓐᓂᑦ, ᖃᓄᖅ ᐊᑦᑐᐃᓂᖃᕐᒪᖔᖅ ᐃᓕᓐᓂᒃ ᐅᓪᓗᒥ. 

ᐅᖃᓕᒫᖅᑎᓪᓗᖓ ᐅᖃᓕᒫᒐᕐᒥᒃ, ᓂᕆᐅᓇᙱᑦᑐᒥᒃ – ᐊᒻᒪᓗ ᐅᖃᓕᒫᖅᑐᖓ ᑖᑦᓱᒥᖓ ᐅᖃᓕᒫᒐᕐᒥᒃ 

ᕿᓂᕐᓂᕆᔭᕐᓂᑦ ᐊᓈᓇᑦᓯᐊᕐᓂᒃ ᑕᑯᓚᐅᕋᒪ ᑎᑎᕋᖅᓯᒪᔪᓂᑦ ᐅᕙᖓ ᐊᓈᓇᑦᓯᐊᕐᒪ ᒥᑦᓵᓅᖓᔪᒥᒃ. 

ᑎᑎᕋᖅᓯᒪᒐᕕᑦ, “ᐅᐃᒻᒪᓐᓂᕐᒧᑦ ᑲᑉᐱᐊᓱᓐᓂᕐᒧᓪᓗ ᑕᑕᑕᐅᓚᐅᕐᒪᑦ ᕋᐃᑦᓱᓪ ᐅᔭᕋᓱᒃ ᐅᑎᓚᕿᓕᖅᑐᓂ 

ᑐᐱᕐᕕᒥᓂᕐᒥᓄᑦ ᓂᓚᐃᔭᐃᒐᓱᐊᓕᖅᑐᓂᓗ ᕿᓂᖅᓱᓂ ᐃᓚᒥᑕ ᓂᕕᖓᑖᖏᓐᓂᑦ, ᑲᑉᐱᐊᓱᒧᑦ 

ᐊᓄᓪᓚᕐᓯᖅᑕᐅᒐᔭᕆᐊᑦᓴᖅ ᔭᒐᐃᓂᕐᒧᑐᐃᓐᓇᕈᓗᒃ ᐱᖁᑎᒥ.” ᑕᐃᒪᓕ, ᐅᖃᓕᒫᕋᒃᑯ ᑕᒪᓐᓇ, 

ᐅᖁᒪᐃᑦᑐᐊᓗᒻᒥᑦ ᐃᑉᐱᓐᓂᐊᓂᖃᓕᓚᐅᖅᑐᖓ ᐃᑉᐱᓐᓇᓚᕆᑦᑐᒥ ᓴᐳᔾᔨᒍᒪᓂᕐᒥᒃ - ᐃᒪᓐᓇ, 

“ᓱᔪᐊᓗᐃᖏᒃᑯᐊ ᐊᓈᓇᑦᓯᐊᕋᓂᒃ ᑕᐃᒫᕋᓗᒃ ᐃᑉᐱᒍᓱᓕᖅᑎᑦᓯᔪᒥᓂᐊᓗᐃᑦ.” 

ᐅᖃᐅᓯᖃᒐᓛᖁᒐᓗᐊᖅᑕᒋᑦ ᓇᓗᓇᐃᔭᐃᒃᑲᓐᓂᕆᐊᕐᓗᑎᑦ ᖃᓄᖅ ᐃᓄᐃᑦ ᑲᓇᑕᒥ 

ᓇᓗᓇᐃᒃᑯᑕᑖᖅᑎᑕᐅᓯᒪᒍᑎᖏᓐᓂᑦ ᐊᑦᑐᐃᓂᖃᖅᓯᒪᒻᒪᖔᑕ ᐃᓄᐃᑦ ᐱᐅᓯᖏᓐᓂᑦ ᐊᑐᖅᑕᐅᑎᓪᓗᒋᑦ 

ᐊᒻᒪᓗ, ᐃᕝᕕᑦ ᐃᓱᒪᒋᔭᖓᒍᑦ, ᐊᑦᑐᐃᓂᖃᖅᓯᒪᐃᓐᓇᕐᒪᖔᑦ ᐃᓄᓐᓂᑦ ᐅᓪᓗᒥᐅᔪᖅ. 

ᓘᑦᑖᖅ ᓄᐊᒪ ᑕᓂᖕ: ᐱᒋᐊᖅᑳᕐᓗᖓ, ᐅᑭᐅᖅᑕᖅᑐᖅ ᐊᕕᑦᑐᖅᑕᐅᓂᑰᓂᖓᓄᑦ ᓄᓇᑦᓴᔭᖃᑎᒌᓕᖅᑲᖓᔪᓂ 

− ᐃᓱᒪᐃᓐᓇᓲᖑᕗᖓᓗ, “ᖃᓄᐃᑦᑑᒐᔭᕐᓂᕐᒪᖔᑦ ᐃᓅᓯᕗᑦ ᓄᓇᓕᕐᔪᐊᑦ ᑭᓪᓕᖃᖅᑎᑕᐅᙱᓐᓂᖅᐸᑕ?” 

ᑕᒪᒃᑯᐊᓗ ᑭᓪᓕᖃᖅᑎᑕᐅᓂᖏᑦ ᐃᓄᓐᓂᑦ ᐊᔾᔨᒌᙱᑦᑎᑦᓯᑦᓴᐅᑎᒋᒻᒪᑦ ᐃᓅᖃᑎᒥᓂ. ᑕᐃᒪᓕ, ᑐᓴᐅᒪᓕᕋᒃᑯ 

ᐊᓈᓇᑦᓯᐊᕕᑦ ᐊᑐᖅᑕᒥᓂᖓ, ᑲᑉᐱᐊᓱᓐᓂᒥᓂᖓ - ᑕᐃᒫᒃ ᐃᓱᒪᒋᓚᐅᖅᑕᕋ, ᑲᑉᐱᐊᓱᓐᓂᕆᔭᖓ, 

"ᔭᒐᐃᓯᒪᓕᕋᒪ ᓇᓗᓇᐃᒃᑯᑕᕐᓂᑦ ᓂᕕᖓᑖᕐᓂᑦ, ᐊᓄᓪᓚᓯᖅᑕᐅᓂᐊᓕᕋᒪ," ᐅᑎᖅᑐᓂᓗ ᑐᐱᕐᕕᒥᓂᕐᒥᓄᑦ 

ᓂᓚᐃᔭᐃᓕᖅᑐᓂᓗ, ᐃᒻᒪᖃᑦᑕᐅᖅ ᑕᐃᑲᓃᑲᓪᓚᒍᑎᑦ - ᑕᒪᓐᓇ ᑲᑉᐱᐊᓱᓐᓂᓪᓚᕆᐊᓗᒃ. ᐅᖃᕋᔪᒃᑲᒪ ᐃᒫᒃ, 

ᖃᐅᔨᒪᙱᒃᑲᓗᐊᖅᑐᖓ ᐊᖏᖃᑎᒋᓂᐊᕐᒪᖔᕐᒪ ᐊᓗᑮ, ᑭᓯᐊᓂᓕ ᐃᓱᒪᔪᖓ ᐃᓄᐃᑦ, ᐃᓕᖅᑯᓯᕐᒥᒍᑦ, 

ᓂᓪᓕᕋᔪᑦᑎᐅᓗᐊᙱᒻᒪᑕ ᑎᑭᑕᐅᕙᓪᓕᐊᓕᖅᑎᓪᓗᑕᓗ ᓯᓚᑎᑦᑎᓐᓃᖔᖅᑐᓂ ᐊᐅᓚᑦᑎᔨᖃᓕᖅᓱᑕ, 

ᐊᔪᕿᖅᑐᐃᔩᓪᓗ, ᐊᒻᒪᓗ ᐸᓖᓯᒃᑯᑦ - ᐳᑭᖅᑕᓕᒃᑰᕙᔪᔪᐃᑦ ᑎᑭᑉᐸᓪᓕᐊᓕᖅᑎᓪᓗᒋᑦ ᐅᑭᐅᖅᑕᖅᑐᒧᑦ - 

ᐃᓱᒪᒋᓯᒪᕙᕋ ᓱᓇᐅᑦᓴᙱᓗᐊᓚᐅᕐᒪᑕ, ᐃᓄᓐᓂᑦ, ᑲᑉᐱᐊᓱᓕᖅᑎᑦᓯᓚᐅᕐᒪᑦ ᐃᓗᑦᑎᓐᓂ 

ᐱᑕᖃᕋᔭᓚᐅᕋᓗᐊᖅᑎᓐᓇᒍ. 

ᐃᓚᖓᓪᓗ ᐊᐱᖅᓱᓚᐅᖅᑕᕐᒪ, ᐅᖃᐅᓯᖃᓚᐅᕐᒪᑦ ᖃᓄᖅ ᐊᔾᔨᒌᙱᓐᓂᖃᓚᐅᕐᒪᖔᑕ E1 ᐊᒻᒪᓗ E2 ᐃᓄᐃᑦ 

ᐊᒻᒪᓗ ᐃᓱᒪᒋᔭᖓᒍᑦ, E2 ᐃᓄᖏᑦ ᓂᙵᒐᔪᑉᐸᔪᓐᓂᖏᓐᓂᑦ ᓇᓗᓇᐃᒃᑯᑕᑖᖅᑎᑕᐅᓯᒪᓂᕐᒧᑦ, ᑕᐃᒃᑯᐊᓗ E1, 

ᐃᓄᖏᑦ ᐃᓱᒪᒋᔭᖓᒍᑦ, ᑕᐃᒪᐃᖃᑦᑕᓚᐅᖅᑎᓐᓇᒋᑦ. ᑭᓯᐊᓂᓕ ᐃᓱᒪᒋᔭᕆᐊᖃᕋᑦᑎᒍ ᐊᑯᓂᐅᓂᖓ ᑕᒪᑐᒪ 

ᐊᑐᖅᑕᐅᓂᖓᑕ ᐊᕐᕌᒍᓄᓪᓗ 30-ᓄᑦ - ᐊᑐᖅᑎᑕᐅᓚᐅᖅᑐᓂ ᐊᕐᕌᒍᓄᑦ 30-ᓄᑦ - ᐊᒻᒪᓗ , ᐃᓄᓕᒫᑦ 

ᐊᐱᖅᓱᓚᐅᖅᑕᒃᑲᓂ, ᐊᓈᓇᒥᓄᑦ ᑐᓂᓯᕙᓚᐅᖅᑐᖅ ᓇᓗᓇᐃᒃᑯᑕᕐᒥᒃ ᓂᕕᖓᑖᕐᒥᒃ ᐅᖃᐅᑎᓪᓗᓂᒋᓪᓗ, 

“ᐃᖅᑲᐅᒪᔭᕆᐊᖃᖅᑕᐃᑦ ᑖᓐᓇ ᓈᓴᐅᑦ.” ᑖᓐᓇᓗ ᐅᖃᐅᓯᕆᕋᑖᖅᑕᕋ, ᑕᐃᓐᓇ ᐊᖑᑦ, ᐅᖃᐅᔾᔭᐅᓚᐅᕐᒪᑦ 

ᐅᑭᐅᖃᓕᖅᑎᓪᓗᒍ ᓯᑕᒪᓂᒃ ᑕᓪᓕᒪᓂᓪᓘᓐᓃᑦ - ᑕᑯᓕᖅᑕᕗᑦ ᑕᒪᓐᓇ ᑲᒪᒋᔭᕆᐊᖃᓕᕆᐊᖏᑕ ᐊᓈᓇᐅᔪᐃᑦ 

ᐊᒻᒪᓗ ᖃᐅᔨᒪᑦᓯᐊᕈᒪᒐᕕᑦ ᕿᑐᕐᖓᐃᑦ ᐃᓅᓯᕐᒥᓂᒃ ᐊᓂᒍᐃᔪᓐᓇᖁᓪᓗᒍ ᐊᕝᕕᐊᕈᑎᖃᓗᐊᙱᓪᓗᓂ, 

ᑕᐃᒪᐃᒻᒪᑦ ᐃᖅᑲᐅᒪᓗᒍ ᑖᓐᓇ ᓈᓴᐅᑎᐅᔪᖅ ᐊᑐᕐᓗᒍ ᓘᒃᑖᒧᑦ ᑕᑯᔭᐅᔪᓐᓇᕐᒪᑦ, 

ᐃᓕᓐᓂᐊᕆᐊᕈᓐᓇᐅᑎᒋᓗᒍ, ᓂᐅᕕᕈᓐᓇᐃᑎᒋᓗᒍ ᓂᕿᓂᒃ, ... ᖃᓄᐃᓕᐅᕐᓂᓕᒫᕐᓂ ᐃᓅᓯᕐᓂ 

ᐊᑐᕆᐊᖃᓕᕐᓗᒍ. ᑕᐃᒪᐃᒻᒪᑦ, ᐊᓈᓇᐅᔪᑦ ᑕᐃᒃᑯᐊᖑᓚᐅᖅᐳᑦ, "ᖃᐅᔨᒪᔭᕆᐊᖃᕋᕐᓂᐊᖅᑕᐃᑦ ᑖᓐᓇ 

ᓈᓴᐅᑎ, ᐃᖅᑲᐅᒪᔭᕆᐊᖃᕐᓂᐊᖅᑕᐃᑦ" ᐃᖅᑲᐅᒪᒍᓐᓇᓚᐅᖅᓱᑎᓪᓗ, ᓄᑕᖅᑲᖏᑦ 

ᐃᖅᑲᐅᒪᑦᓯᐊᕆᐊᖅᐸᓚᐅᖅᑐᑦ. 

ᐅᖃᐅᓯᕆᑲᐃᓐᓇᕐᓚᕗᑦ ᐊᕕᑦᑐᖅᑕᐅᓯᒪᓂᕕᓂᖏᑦ ᓄᓇᑦᓴᔭᖃᖃᑎᒌᓕᕇᑦᑐᓄᑦ ᑭᓪᓕᖃᖅᑎᑕᐅᓯᒪᓂᖏᓪᓗ 

ᒐᕙᒪᒃᑯᓐᓄᑦ ᐅᑭᐅᖅᑕᖅᑐᒥ, ᑕᒪᑐᒪ ᓯᕗᓂᐊᒍᑦ − ᐅᖃᓕᒫᖅᓯᒪᒐᒪ ᐃᓄᖁᑎᕗᑦ, ᐸᑦᓚᐃ ᐃᓄᖏᑦ, 

ᑕᐃᔭᐅᕙᓐᓂᕐᒪᑕ ᐅᖅᐱᒐᕐᒥᐅᓂᑦ, ᐃᑎᕕᐊᓂᒥᐅᑦ, ᑕᐃᒫᑦ ᐃᓄᐃᑦ ᐃᓕᑕᖅᓯᖃᑦᑕᓚᐅᙱᒻᒪᑕ ᐊᓯᒥᓂ 

ᓈᓴᐅᑎᓂᑦ ᑐᙵᕕᖃᕋᑎᑦ.  ᑕᒪᓐᓇ ᓴᕿᑎᑦᓯᒍᑕᐅᓲᖅ ᐃᓱᒻᒪᓯᕐᒥᒃ, ᐃᓱᒻᒪᓯᖏᑦ ᓴᕿᓪᓗᑭᑦ.  ᑕᑯᓗᒋᓪᓗ ᐊᓯᖏᑦ 

ᐃᓄᐃᑦ ᐊᐱᖅᓱᖅᑕᐅᓚᐅᖅᑐᑦ ᑖᑦᓱᒧᖓ ᐅᖃᓕᒫᒐᕐᒧᑦ, ᐅᖃᓕᒫᕈᓐᓇᖅᑐᓯ ᐊᑕᐅᓯᕐᒥᒃ ᐊᖑᒻᒥᒃ, 

ᓄᑦᑎᖅᑕᐅᓚᐅᖅᑐᒥᓃᑦ ᑕᓪᓕᒪᐃᕋᖅᑐᑎᑦ ᐃᓅᓱᑦᑑᓂᖓᓂ. ᐊᒻᒪᓗ ᐱᓯᒪᔭᕆᐊᖃᖅᑐᒍ ᓂᕕᖓᑖᖅ 

ᓇᓗᓇᐃᒃᑯᑕᕆᒋᐊᖃᓕᖅᑐᒍ, ᐊᑎᕐᓂᒃ ᐊᑐᕐᓂᖅᓴᐅᓪᓗᓂ, ᐊᒻᒪᓗ ᐃᓱᐊᓂ ᐊᑐᖅᑕᐅᒍᓐᓃᖅᑎᓪᓗᒋᑦ, 

ᐱᔾᔪᑎᒋᓪᓗᒍ ᓇᓗᓇᐃᒃᑯᑕᑖᖅᑎᑕᐅᓯᒪᓂᑦ ᓴᖅᑮᓕᓚᐅᕐᒥᔪᖅ ᐱᓕᕆᐊᓕᖅᑐᓂ ᐊᑎᕈᓯᑖᖅᑎᑦᓯᓂᖅ, 

ᓴᖅᑭᓕᖅᑐᓂᓗ ᐱᓕᕆᐊᖅ ᐋᖅᑭᒋᐊᕆᓂᕐᒧᑦ. ᑲᓇᑕᐅᑉ ᒐᕙᒪᒃᑯᖏᑦ ᖃᐅᔨᒪᓪᓚᕆᓚᐅᙱᒻᒪᑕ 

ᐃᓄᒋᐊᓐᓂᖏᓐᓂᒃ ᐅᑭᐅᖅᑕᖅᑐᒥ ᐃᒻᒪᖄ, ᐃᓱᒪᔪᖓ, ᕿᑎᐊᓂ 1990-ᖏᓐᓂ, ᑕᐃᑦᓱᒪᓂᐅᓗᐊᕋᓂᓗ. 

ᑭᓯᐊᓂᓕ ᓴᐳᓐᓂᐊᖅᑎᑖᓚᐅᖅᓯᒪᔪᑦ ᐊᑎᖓ ᐊᓯᔾᔨᖅᑕᐅᒃᑲᓐᓂᕆᐊᖃᔾᔮᖁᓇᒍ ᐅᕝᕙᓘᓐᓃᑦ 

ᓇᓗᓇᐃᒃᑯᑕᖅᑖᒃᑲᓐᓂᖁᓇᒍ ᐃᓅᓂᕐᒥᓂ. ᑕᐃᒪᐃᒻᒪᑦ, ᑕᑯᒍᓐᓇᖅᑯᑎᑦ ᐃᓄᐃᑦ ᐃᓱᒪᓕᖅᑎᓪᓗᒋᑦ, “ᑕᒪᓐᓇ 

ᓈᒻᒪᒌᑦᑐᖅ, ᑕᒪᓐᓇ ᐃᓅᓯᕐᓄᑦ ᑲᒪᒋᔭᐅᒍᑎᓐᓂ ᓈᒻᒪᒌᑦᑐᑦ ᒐᕙᒪᒃᑯᓐᓄᓗ ᑕᐃᒪᓐᓇ ᐊᐅᓚᑕᐅᔮᒍᓐᓃᕋᒪ. 

ᓴᐳᓐᓂᐊᖅᑎᑖᕐᓂᐅᓴᓕᖅᑐᖓᔭ ᑖᓐᓇ ᐊᑎᕋ ᑕᒪᓐᓇ ᐃᓱᓕᑉᐳᖅ.”  

ᐊᒻᒪᓗ ᐃᓱᒪᒋᔭᕋ ᖁᐊᖅᓵᕐᓇᖅᑐᖅ ᐅᕙᓐᓄᑦ - ᐅᖃᓕᒫᓚᐅᕋᒪ ᐅᖃᐅᓯᐅᔪᓂᒃ ᑎᑎᕋᖅᓯᒪᔪᓂᒃ ᓄᓇᑦᓯᐊᖅ 

ᐱᕙᓪᓕᐊᔪᓕᕆᔨᒃᑯᓐᓂᑦ, 2022-ᒥ ᑎᑎᕋᖅᓯᒪᔪᖃᓚᐅᕐᒪᑕ ᑖᒃᓱᒪ ᐅᖃᓕᒫᒐᐅᑉ ᒥᒃᓵᓄᑦ. ᐅᖃᐅᓯᐅᓚᐅᖅᑐᑦ 

ᑭᖑᓂᐊᒍᑦ, “ᐊᕐᓇᑐᐃᓐᓇᐅᓪᓗᓂ ᑮᓇᐅᔭᓕᐅᕋᓱᐊᖅᑐᖅ ᑭᑭᑕᐅᓯᒪᓂᕐᒥᒃ,” ᑕᒪᓐᓇᓗ 

ᓱᓇᐅᒋᔭᖃᙱᓪᓚᕆᓐᓂᐅᕗᖅ. ᑕᐃᒪᐃᒻᒪᑦ ᐃᓱᒪᑐᐃᓐᓇᕈᓐᓇᖅᐳᖓ ᑕᒪᒃᑯᐊ ᐅᖃᐅᓯᐅᓚᐅᖅᑐᑦ 

ᐃᓄᑐᐃᓐᓇᕐᓃᖔᙱᒻᒪᑕ ᐊᒻᒪᓗ ᐃᓄᓐᓂᑦ ᑕᑯᓐᓇᑐᐃᓐᓇᖅᑐᑦ ᐊᐅᓚᑕᐅᓚᐅᕐᓂᖓᓂ 

ᐋᓐᓂᖅᑎᕆᓚᐅᙱᒋᐊᖓ. ᐅᖃᐅᑎᔭᐅᖃᑦᑕᖅᓯᒪᒐᒪ, “ᑐᖁᔪᖃᓚᕿᓯᒪᙱᑦᑐᖅ.  ᑐᖁᔪᖃᓚᕿᓯᒪᙱᒻᒪᑦ 

ᓱᒻᒪᓕ ᐱᒻᒪᕆᐅᓕᖅᑎᑉᐱᓯᐅᒃ?” ᐅᖃᓕᓲᖑᓪᓗᑎᓪᓗ, “ᓈᓴᐅᑎᓖᓐᓇᐅᔪᒍᑦ. ᐃᖅᑲᓇᐅᔭᖅᑐᖅᓯᐅᑎᓖᓐᓇᐅᔪᒍᑦ, 

ᐊᖁᑦᑐᖅᓯᐅᑎᖃᖅᑐᑕ ᓈᓴᐅᑎᓕᓐᓂᑦ, ᐊᒻᒪᓗ ᐋᓐᓂᐊᕕᓕᐊᕈᓐᓇᐅᑏᑦ ᓈᓴᐅᑎᖃᕆᓪᓗᑎᑦ.” ᑭᓯᐊᓂᓕ 

ᐃᖅᑲᐃᑎᒋᐊᖃᐃᓐᓇᖅᐸᑦᑕᒃᑲ ᑕᑯᑎᑦᓯᔭᕆᐊᖃᙱᓐᓇᕕᑦ ᓈᓴᐅᑎᒥᒃ ᓂᐅᕕᕋᐃᒐᕕᑦ ᓂᕿᓂᒃ ᐅᕝᕙᓘᓐᓃᑦ 

ᐃᓕᓐᓂᐊᕆᐊᕋᐃᒐᕕᑦ; ᑕᐃᒪᐃᑦᑐᒥᒃ ᖄᒃᑲᓐᓂᐊᒍᑦ ᓇᓗᓇᐃᒃᑯᑕᖃᙱᓐᓇᕕᑦ. ᐊᒻᒪᓗ ᑕᒪᑐᒧᖓ 

ᓴᖅᑮᕙᓪᓕᐊᑎᓪᓗᒋᑦ ᓂᕕᖓᑖᕐᓂᒃ, ᐃᓄᐃᑦ ᐅᖃᐅᔾᔭᐅᕙᓪᓕᐊᓕᕐᒥᔪᑦ, “ᐃᓄᐃᑦ ᐊᑎᖏᑦ ᐱᑕᖃᕈᓐᓃᕐᓗᑎᒃ, 

ᑕᐃᒪᐃᑦᑐᓂᒃ ᐱᑕᖃᕈᓐᓃᕐᓗᑎᒃ. ᐊᑎᖃᖔᕆᐊᖃᓕᖅᑐᓯ ᐊᓪᓚᓂᑦ ᐱᓯᒪᔪᓂᑦ.” ᐅᖃᐅᓯᖃᓕᖅᐳᒍᓕ 

ᐸᕝᕕᓴᑦᑕᐅᓂᕆᓚᐅᖅᑕᖓᓂᑦ ᐱᖅᑯᓯᑐᖃᐅᔪᑦ ᐊᒻᒪᓗ ᖃᓄᖅ ᐊᑎᐅᔪᑦ ᑎᒍᒥᐊᖅᐸᒻᒪᖔᑕ ᐃᓄᒻᒥᒃ ᐃᓄᒻᒧᑦ 

ᑭᖑᕚᑦᓴᑎᓐᓄᑦ, ᖃᓄᕐᓗ ᑕᒪᒃᑯᐊ ᐊᑎᐅᔪᑦ ᖃᓄᖅ ᑐᑭᖃᕐᒪᖔᑕ. ᐃᓄᐃᑦ ᐅᖃᕈᓐᓇᓲᑦ, “ᐃᓛᒃ, 

ᑐᖁᔪᖃᓚᐅᙱᓚᖅ,” ᑭᓯᐊᓂᓕ ᐃᓕᖅᑯᓯᑐᖃᖏᑦ, ᐅᕙᖓ ᑕᑯᔭᖓᒍᑦ, ᓄᖅᑲᖓᑎᑕᐅᑲᐃᓐᓇᖅᑐᓂᒃ. 

ᐅᖃᐃᓐᓇᕐᓂᐊᖅᐳᖓ “ᓱᓕ ᓇᖏᖅᓯᕗᒍᑦ,” ᑕᐃᒪᐃᒻᒪᑦ ᑭᓱᓕᒫᓂᒃ ᔭᒐᐃᓪᓚᕆᓚᐅᙱᓚᒍᑦ.  

ᑕᑯᓐᓇᖃᑦᑕᐅᑎᓕᓚᐅᖅᐳᒍᒃ ᐊᔾᔨᒋᒍᓐᓃᖅᑕᖓᓂᑦ, ᐊᓗᑮ, ᑕᑯᓐᓇᖃᑦᑕᐅᑎᔪᖅᑎᑐᑦ: E1-ᖑᕕᑦ 

ᐅᕝᕙᓘᓐᓃᑦ E2-ᖑᕕᑦ? ᐃᓱᒪᓚᐅᖅᓯᒪᒐᔭᙱᓚᑦᑕ ᑕᐃᒪᐃᒋᐊᑦᓴᖅ, ᑕᐃᒪᐃᒐᔭᙱᑦᑐᒍᑦ. ᑕᑯᕗᓯ ᖃᓄᖅ 

ᐱᒋᐊᓲᖑᒻᒪᖔᖅ, ᖃᓄᖅ ᓯᓚᑎᒥᓐᓃᖔᖅᑐᓄᑦ ᐊᐅᓚᑕᐅᓂᖃᕐᒪᖔᑕ, ᐊᒻᒪᓗ ᐊᐅᓚᑦᑎᓂᖅ ᐊᒻᒪᓗ 

ᓇᐅᑦᓯᖅᑐᕐᓂᖅ ᑎᑭᑉᐸᓪᓕᐊᓲᖑᒻᒪᖔᖅ ᐃᓄᒋᐊᓐᓂᖏᓐᓄᑦ ᓇᓗᓇᐃᖅᓯᒪᑦᑎᐊᕋᑎᒃ ᓱᒻᒪᑦ ᑕᐃᒃᑯᐊ 

ᓇᓗᓇᐃᒃᑯᑕᐃᑦ ᐱᓯᒪᔭᕆᐊᖃᕐᒪᖔᑕ. ᐅᖃᐅᔾᔭᐅᑐᐃᓐᓇᖅᓯᒪᓪᓗᑎᑦ, “ᐱᓯᒪᔭᕆᐊᖃᕋᕕᐅᒃ, 

ᐱᓯᒪᔭᕆᐊᖃᖅᑕᐃᑦ ᐸᐸᓪᓗᒍ,” ᑕᐃᒪᐃᑦᑎᑕᐅᓚᐅᖅᑐᑎᑦ. 

ᑭᓯᐊᓂᓕ ᐃᓄᓐᓄᑦ ᐅᖃᐅᔾᔭᐅᖃᑦᑕᖅᓯᒪᒐᒪ, “ᖃᓄᐃᒻᒪᑦ ᑕᐃᒪᐃᑦᑐᒥᒃ ᐊᑐᓚᐅᖅᐱᑕ, ᐊᒻᒪᓗ ᑕᑯᒐᓗᒍ 

ᐊᐅᓚᑕᐅᓂᕆᓚᐅᖅᑕᖓ ᐊᕐᕌᒍᓄᑦ 30-ᓄᑦ, ᖃᓄᐃᒻᒪᑦ ᓄᖅᑲᓵᓕᓚᐅᙱᓚᖅ?” ᑕᐸᐃᕐᓇᖅᑐᒻᒪᕆᐅᓱᒋᕙᕋ 

ᑕᒪᓐᓇ ᑲᔪᓯᑎᑕᐅᑎᓪᓗᒍ ᑲᓇᑕᒥ ᖃᓪᓗᓈᑦ ᓄᓇᖓᓐᓂᒥᐅᑦ ᖃᐅᔨᒪᙱᑦᓯᐊᒻᒪᕆᑦᑐᑎᒃ ᑕᒪᑐᒥᙵ.  

ᐊᓗᑭ ᑰᑦᑎᖅ: ᐊᔪᒐᐃᒋᕙᕋ ᐊᐅᓚᑕᐅᓚᐅᕐᓂᖓ ᐊᑐᖅᑕᐅᓪᓗᓂ ᐊᕐᕌᒍᕐᓄᑦ 30ᓄᑦ. ᐃᓱᒪᔪᖓᓕ 

ᑲᑉᐱᐊᓱᓐᓂᖅ ᓇᓗᓇᐃᖅᑕᐃᑦ, ᐃᓱᒪᒋᔭᒃᑯᓪᓕ, ᓱᓕ ᑐᙵᕕᐅᒻᒪᑦ ᐃᓅᖃᑎᒌᓐᓂᖏᓐᓄᑦ ᐃᓄᐃᑦ 

ᐃᓄᑐᐃᓐᓇᐅᙱᑦᑐᓗ ᐅᓪᓗᒥ ᓴᖅᑭᔮᖅᑐᑦ. ᓱᓕ ᑕᑯᔪᓐᓇᖅᑐᑎᑦ ᑲᑉᐱᐊᓱᒍᑕᐅᓚᐅᖅᑐᓂᒃ ᐱᔾᔪᑎᒋᓪᓗᒍ 

ᖃᓪᓗᓈᑦ ᐱᔪᓐᓇᕐᓂᖃᓚᐅᕐᒪᑕ ᐊᒻᒪᓗ ᓴᙱᓂᖃᓚᐅᕐᒪᑕ, ᐊᒥᓱᓂ ᖃᓄᐃᓐᓂᐅᔪᓂ, ᐊᒻᒪᓗ ᑕᑯᓐᓇᖅᑐᒋᑦ 

ᐃᓅᖃᑎᒌᓐᓂᕐᒧᑦ ᐋᖅᑭᐅᒪᔾᔪᑕᐅᕙᑦᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐊᓪᓛᑦ ᓄᓇᕗᒻᒥ ᒫᓐᓇᐅᔪᖅ, 

ᑕᑯᔪᓐᓇᖅᑐᑎᑦ ᐊᔾᔨᒌᙱᑦᑎᑕᐅᔪᓂᒃ ᑖᒃᑯᓇᓂ ᐊᔾᔨᒌᙱᑦᑐᓂ ᐃᓄᒋᐊᓐᓂᐅᔪᓂ. ᐃᓛᒃ, ᐊᒥᓱᐊᓗᓐᓂᒃ 

ᐲᔭᐃᔭᕆᐊᖃᕋᑦᑕ ᐊᔾᔨᒌᙱᑦᑐᓂᒃ ᐋᖅᑭᒃᓯᒪᓂᐅᔪᓂᒃ ᐊᒻᒪᓗ ᖃᓄᖅ ᐊᑦᑐᐃᓂᖃᖅᓯᒪᒻᒪᖔᑕ ᐃᓄᓐᓂᒃ 

ᐊᑐᓂᑦ, ᓄᓇᓕᓕᒫᓂ. ᓱᓕᒃᑲᓐᓂᖅ ᐃᓚᒋᐊᖅᓯᔪᒪᕕᑦ ᑕᒪᑐᒧᖓ ᐅᖃᖃᑎᒌᓐᓂᑎᓐᓄᑦ? 

ᓘᑦᑖᖅ ᓄᐊᒪ ᑕᓂᖕ: ᐃᓚᒋᐊᕈᑎᒋᒍᒪᕙᕋ ᑕᒪᓐᓇ ᓇᓗᓇᐃᒃᑯᑕᑖᖅᑎᑕᐅᓯᒪᓂᕐᒧᑦ 

ᒪᒥᐊᕝᕕᐅᓚᐅᖅᓯᒪᙱᒻᒪᑕ. ᑕᐃᒪᐃᒻᒪᑦ, ᒐᕙᒪᖃᓚᐅᖅᐳᒍᑦ... [...] ᒥᔅᑕ ᑐᕉᑐ ᒪᒥᐊᓚᐅᖅᐳᖅ ᑭᓱᓕᒫᓄᑦ, 

ᒪᒥᐊᓐᓂᖅᑕᖃᓚᐅᕆᓪᓗᓂ ᕿᒻᒦᔭᖅᑕᐅᓂᕕᓂᖏᓐᓄᑦ ᓄᓇᕕᒻᒥ ᐊᒻᒪ ᐃᓚᖏᑦ ᒪᒥᐊᓐᓂᐅᔪᑦ ᑐᕌᖓᓚᐅᖅᑐᑦ 

ᓄᑦᑎᖅᑕᐅᖃᑦᑕᓚᐅᖅᑐᓄᑦ, ᑭᓯᐊᓂ ᑕᒪᓐᓇ ᓇᓗᓇᐃᒃᑯᑕᑖᖅᑎᑕᐅᓯᒪᓂᕐᒧᑦ ᒪᒥᐊᕝᕕᐅᓚᐅᖅᓯᒪᙱᓚᖅ. 

ᐃᓚᖏᓪᓗ ᐃᓄᐃᑦ ᐅᖃᕋᔭᖅᑐᑦ, “ᖃᓄᕐᓕ ᒪᒥᐊᓐᓂᖅ ᐊᑑᑎᖃᕋᔭᕐᒪᑦ?” ᒪᒥᐊᓐᓂᖅ ᐃᓕᑕᖅᓯᒐᔭᕐᒪᑦ 

ᐋᓐᓂᖅᑎᕆᓯᒪᓂᖓᓂᑦ ᐊᒻᒪᓗ ᐋᓐᓂᑎᖅᑕᐅᓚᐅᕐᓂᖏᓐᓂᑦ ᐃᓄᐃᑦ ᑎᓕᐅᖅᑕᐅᓂᒃᑯᑦ 

ᓈᓴᐅᑎᕈᖅᑎᑕᐅᓪᓗᑎᒃ ᐊᑎᖏᑦ ᐃᓱᒪᒋᔭᐅᒐᑎᑦ. ᐊᒻᒪᓗ ᑕᒪᓐᓇ ᐅᖃᐅᔾᔨᔪᓐᓇᖅᐳᖅ ᐃᓕᖕᓂᒃ, 

ᐅᖃᐅᓯᖃᖅᑎᓪᓗᑕ ᖃᓪᓗᓈᓂᒃ ᐊᒻᒪᓗ ᖃᓄᖅ ᓱᓇᐅᒋᔭᖃᓚᐅᙱᒻᒪᖔᑕ ᐊᒻᒪᓗ ᖃᓄᖅ 

ᐱᔭᕆᐊᑭᓐᓂᖅᓴᐅᓕᕈᓐᓇᕐᒪᖔᑕ ᐃᒻᒥᓄᑦ, ᓈᓴᐅᑎᓂᒃ ᑐᓂᑐᐃᓐᓇᕐᓂᐊᓕᖅᑲᕗᑦ. ᐊᑎᓯ ᐊᓯᔾᔨᕆᐊᖃᓕᖅᑕᓯ 

ᐅᑎᕕᒋᓂᐊᕈᓐᓃᕐᓗᒋᑦ ᐊᑎᓕᐅᕈᓯᒋᖃᑦᑕᖅᓯᒪᔭᑐᖃᓯ. ᐊᑎᖃᖔᕆᐊᖃᓕᖅᑐᓯ ᐊᓪᓚᓂᑦ ᐱᓯᒪᔪᓂᑦ. 

ᐅᕙᓐᓄᓗ ᐊᑦᓱᕉᑎᒋᓗᐊᖅᑕᕋ ᓇᓕᒧᒌᑦᑎᑕᐅᓚᐅᙱᓐᓂᖏᑦ. ᓇᓕᒧᒌᙱᓐᓂᖃᓪᓚᕆᓚᐅᖅᑐᑦ. 

ᐅᕙᓐᓄᓗᐃᓛᒃ, ᑖᓐᓇ ᐊᑕᐅᓯᖅ ᐃᓗᓕᖓ - ᐊᒻᒪᓗ ᖃᐅᔨᒪᓪᓗᖓ ᓱᓕ ᐊᒥᓲᒻᒪᑕ ᐃᓄᐃᑦ ᓱᓕ ᓂᕕᖓᑖᕐᓂᑦ 

ᐱᓯᒪᑦᓯᔪᑦ - ᑕᒪᓐᓇᓗ ᐅᕙᓐᓄᑦ, ᒪᒥᐊᓐᓂᖅ - ᐱᐅᒐᔭᖅᑐᖅ, ᐊᒻᒪᓗ ᐃᓕᑕᖅᓯᓂᐅᒻᒪᑦ ᒐᕙᒪᒃᑯᑦ 

ᖃᓄᐃᓕᐅᕐᓂᕆᓚᐅᖅᑕᖏᓐᓂᒃ ᑕᐃᑦᓱᒪᓂ. 

ᐊᓗᑭ ᑰᑦᑎᖅ: ᓇᑯᕐᒦᕈᑎᒋᕙᕋ ᑕᒪᓐᓇ. ᐅᖃᐅᓯᖃᖅᑲᐅᒐᕕᑦ ᐅᕝᕙᓘᓐᓃᑦ ᐅᖃᖅᑲᐅᒐᕕᑦ ᖁᕕᐊᓱᒍᓐᓇᕋᑦᑕ 

ᐃᓕᑉᐸᓪᓕᐊᔭᑦᑎᓐᓂᒃ, ᑕᐃᒪᐃᒻᒪᑦ ᐃᓱᓕᒍᑎᖃᕈᒪᖅᑲᐅᕗᖓ ᑖᑦᓱᒥᖓ ᓂᐱᓕᐅᕈᑎᑦᑎᓐᓂᒃ ᐅᖃᓕᒫᕐᓗᒍ 

ᐊᖏᖅᓯᒪᓂᕆᔭᐃᑦ ᓯᕗᓪᓕᖅᐹᖓᓂ ᐅᖃᓕᒫᒐᐅᑉ. ᐃᒪᐃᓕᒻᒪᑦ: “ᑖᓐᓇ ᐱᓕᕆᐊᕆᓯᒪᔭᕋ ᑐᕌᖓᑎᑕᐅᕗᖅ 

ᑕᒪᐃᓐᓄᑦ ᐃᓄᓐᓄᑦ ᑲᓇᑕᒥᐅᓄᑦ: ᑭᖑᓂᑦᑎᓐᓂ, ᒫᓐᓇ ᐊᒻᒪ ᓯᕗᓂᑦᓴᑦᑎᓐᓂ. ᓇᖏᖅᓯᖃᑦᑕᕆᑦ ᑕᑭᒋᐊᕐᓗᑎᑦ 

ᐃᖅᑲᐅᒪᓗᑎᓪᓗ ᓈᓴᐅᑎᑐᐃᓐᓇᐅᙱᓐᓇᑦᑕ.” 

ᓘᑦᑖᖅ ᓄᐊᒪ ᑕᓂᖕ: ᖃᐅᔨᒪᒐᕕᑦ, ᑎᑎᕋᖃᑦᑕᖅᓯᒪᓕᕋᒪ ᖃᑦᓯᒐᓚᓐᓂᑦ ᐅᖃᓕᒫᒐᕐᓂᑦ ᐱᐅᓂᖃᖅᑐᓂᓪᓗ 

ᑲᓇᑕᒥᐅᑕᑦ ᐅᖃᓕᒫᖅᐸᒻᒪᒋᑦ. ᐅᖃᕈᓐᓇᖏᓐᓇᒪ ᑎᑎᕋᓕᕋᐃᒐᒪ ᕿᐊᖃᑦᑕᕋᒪ, ᐊᒻᒪᓗ [...] ᐅᐱᒍᓱᓪᓚᕆᒃᑲᒪ 

ᐱᔾᔪᑎᒋᓪᓗᒋᑦ ᐃᓄᐃᑦ ᑲᓇᑕᒥᐅᑕᐃᑦ ᐊᓂᒎᔾᔨᓯᒪᔭᖏᓐᓂᑦ, ᐊᒻᒪᓗ ᐱᐅᔪᓂᒃ ᐱᔪᓐᓇᕐᓂᕆᔭᕗᑦ ᐅᑕᖅᑭᔪᑦ 

ᐅᕙᑦᑎᓐᓂᒃ ᐊᒻᒪᓗ ᐄ, ᓈᓴᐅᑎᑐᐃᓐᓇᐅᓯᒪᙱᓇᑦᑕ. 

ᐊᓗᑭ ᑰᑦᑎᖅ: ᖁᔭᓐᓇᒦᒻᒪᕆᐊᓗᒃ ᒪᑉᐲᖓᑦᓯᐊᕋᕕᑦ ᑐᑭᓯᐅᒪᓂᖃᑦᓯᐊᕋᕕᓪᓗ ᐃᓚᐅᖃᑕᐅᓂᕐᓄᓪᓗ ᑕᕝᕙᓂ 

ᓂᐱᓕᐅᕈᑎᑦᑎᓐᓂᒃ, ᓘᒃᑖᖅ. ᑕᓂᖕ, ᐅᖃᕐᓗᖑ ᖁᔭᓐᓇᒦᒻᒪᕆᐊᓗᒃ. ᒪᑦᓇᓚᒐᔭᖅᑰᖅᑐᑎᑦ. 



 

 

Podcast: Voices from the Field 35 – ᑭᓇᐅᕕᑦ? ᑭᓇᐅᕕᑦ? ᐃᓄᐃᑦ ᓇᓗᓇᐃᒃᑯᑕᑖᖅᑎᑕᐅᓯᒪᓂᖏᑦ ᐊᒻᒪᓗ ᐸᓂᐅᔫᑉ 

ᕿᓂᕐᓂᖓ ᐊᓈᓇᑦᓯᐊᒥᓂᒃ – ᐅᖃᖃᑎᖃᕐᓂᖅ ᓄᐊᒪ ᑕᓂᖕᒥᒃ                                                                                                         11 

ᓘᑦᑖᖅ ᓄᐊᒪ ᑕᓂᖕ: ᐄ, ᒪᑦᓈᓚᒐᔭᖅᑐᖓ. 

ᐊᓗᑭ ᑰᑦᑎᖅ: ᐄ. ᖁᔭᓐᓇᒦᒻᒪᕆᐊᓗᒃ. ᑕᕝᕙ ᐃᓱᓕᑉᐳᖅ ᓂᐱᓕᐅᖅᓯᒪᔪᒃᑯᑦ ᑐᓴᖅᓴᐅᑎᑦᓯᓂᕗᑦ, ᐊᒻᒪᓗ 

ᑎᓕᐅᖅᐸᒃᑲ ᓈᓚᑦᑎᓕᒫᕗᑦ ᓇᒻᒥᓂᖅ ᐅᖃᓕᒫᒐᕐᒥᓂᒃ ᐱᑖᖁᓪᓗᒋᑦ, ᑭᓇᐅᕕᑦ? ᑭᓇᐅᕕᑦ? ᐃᓄᐃᑦ 

ᓇᓗᓇᐃᑦᑯᑕᑖᖅᑎᑕᐅᓯᒪᓂᖓᑦ ᐊᒻᒪᓗ ᐸᓂᐅᔫᑉ ᕿᓂᕐᓂᖓ ᐊᓈᓇᑦᓯᐊᕐᒥᓂᒃ. 

ᓂᔾᔭᐅᑦ 

ᐊᓗᑭ ᑰᑦᑎᖅ: ᑐᓴᒃᑲᓐᓂᕈᒪᒍᕕᑦ ᓂᐱᓕᐅᕈᑕᐅᓯᒪᔪᓂᑦ, ᑕᑯᒋᐊᕈᓐᓇᖅᐳᑎᑦ ᓂᐱᐅᔪᑦ ᓄᓇᒥᙶᖅᑐᑦ 

Voices from the Field ᑲᓇᑕᓕᒫᒥ ᐱᓕᕆᖃᑎᒌᑦᑐᓄᑦ ᑐᑦᑕᕐᕕᐅᔪᒥ ᓄᓇᖃᖅᑳᖅᓯᒪᔪᐃᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᕆᑕᐅᔭᒃᑯᑦ ᐃᑭᐊᖅᑭᕕᖓ nccih.ca. ᓂᔾᔭᐅᑏᑦ ᑐᓴᖅᓴᐅᑎᑕᐅᔪᑦ ᑕᕝᕙᓂ 

ᓂᐱᓕᐊᒐᕐᒥ ᐱᓯᒪᔪᑦ Blue Dot Sessions ᑯᓐᓂᑦ. ᓴᖅᑭᔮᖅᑐᖅ Creative Commons ᓚᐃᓴᓐᓯᐅᑉ ᐊᑖᓂ. 

ᐃᓕᒋᐊᒃᑲᓐᓂᕆᑦ ᐅᕙᓂ www.sessions.blue.  

